
Gbɔgbɔvɔŋ̃unyawo
Mawusubɔsubɔ Gome

 Mele ɖokuinye biam se be ame nenie nya ha sue ma, le esime
medo gbe na mi kple dzoxɔxɔ le Kristome hadede kple Kristo

ƒe lɔlɔ̃ me egbesia, ame nenie nya ha sue sia, “Eléa Be Na Wò”?
Minyaea? Esɔ gbe, mina míakpɔ ɖa ne míate ŋu ake ɖe eŋu. Ènyaea,
nɔvinyɔnu? Ènyaea? Azɔ:

Eléa be na wò,
Eléa be na wò;
Le keli kple zã me hã,
Eléa be na wò.

Oo, enyo ŋutɔ. Mina míagatee kpɔ ake azɔ.
Eléa be na wò,
Eléa be na wò;
Le keli kple zã me hã,
Eléa be na wò.

[Nyaƒoka la ɖi ƒuƒlu—Tala.]
2 Mía Fofo Dziƒoʋĩtɔ, míele akpe dam na Wò bena Èléa be na mí
heɖe Wò lɔlɔ̃ ɖe go na mí, ale gbegbe be Èdɔ Wò Ŋutɔ Viwò lɔlɔã ɖa,
be…si nye Mawu ƒe Vi maɖifɔ la, be wòaxɔ ɖe nuvɔw̃ɔla ɖifɔwo teƒe.
Aleke gbegbe míeda akpe na Wò, bena Èléa be na mí hetsɔa ɖe le
eme na mí, be nèwɔ esia! Eye míenye akpedalawo, Aƒetɔ. Dzi le mía
dzɔm be míeƒoƒu ɣetrɔ sia, le dziŋgɔli ƒe xexiwo te, hele Wò yayrawo
biam ɖe subɔsubɔ sia dzi. Na wòava me, Aƒetɔ, bena ŋutsu, nyɔnu,
ɖetugbui alo ɖekakpui ɖesiaɖe si le afisia, nate ŋu asrɔ̃ nu detowo le
Ŋɔŋlɔwo me. Míekpe akɔ kpakple xexe aɖe si dzi ɖum Satana le. Eye,
Fofo, míedo gbe ɖa be, esime míele nu srɔm̃ le gbɔgbɔvɔw̃o ƒe ŋusẽ
kple nusi wotuna kple amewo ŋu la, bena Nàna xɔse triakɔ mí, eye
na be dzesi kple nukunu dzɔtsuwo nadzɔ. Elabena, míebiae le Kristo
ƒe Ŋkɔ me eye hena Mawu ƒe ŋutikɔkɔe. Amen.
3 Míele, nusɔsrɔã ɖe wɔ ge ɣetrɔ sia, míage ɖe eme kaba ŋutɔ,
mesusu be esusɔ minuti wuiatɔ̃ hafi gamea nasu. Míekpɔtɔ le
Gbɔgbɔvɔŋ̃unyawo dzi.
4 Ke fifi laa mexɔ gbedeasi aɖe, anɔ sẽ va yi; Nɔviŋutsu Beeler,
etso xɔñyewo gbɔ. Ke madze egɔme le Afrika le Siamlɔm ƒe mamãme.
Ekema ema ɖɔ nya la ɖo, míekpɔ ta nɛ azɔ. Ke Nɔviŋutsu Baxter mete

ŋu le yiyi ge le ɣemaɣi me o, eyata ele nam be nye ɖeka mayi Afrika.
Ekema afima yiyi kpakple…neva me dzro be…Ele be miado gbe ɖa
ɖe tanye azɔ, bene Aƒetɔ nakpe ɖe ŋunye, elabena vavã esia ƒe hiã le
wɔ ye ge azɔ, le wo dome afima…Mele mɔ kpɔm be ne eglo hã ame
akpe alafa eve teti le takpekpe ma me va ge.
5 Eye mexɔ nutega aɖe si meŋlɔ ɖe afisia. Medi be mi amesiawo
miaɖe vi tso eme. Eva me le Dzome. Menɔ xɔme gbeɖeka ŋdi eye
Aƒetɔ la ƒe Dɔla va. Me…miekpɔea, esime menɔ afima la, nyemeɖo
to Mawu o, eye melé amiba-vɔkluidɔ. Amesiame nya—nya nusi enye
vɔklui, enye ŋɔ aɖe si gena ɖe…asusɔ vie ko awu wò. Ke esi mewɔ
nane si Mawu gblɔ nam be magawɔ o la tae. Ame nenie se eŋuti nya
kpɔ? Mesusu be mia dometɔa ɖewo le afisia. Menya be nɔvi siwo tso
teƒe siwo te ɖe agbadɔa ŋu la wose nusi dzɔ la ƒe ŋutinya. Mawu
gblɔ nam be mayi teƒea ɖe, eye be manɔ adzɔge tso teƒe sia gbɔ,
eye be matrɔ yi teƒe bubu. Ke meɖe mɔ be mawunyagblɔlawo gbe
egbɔ nam. Azɔ, mawunyagblɔlawo nye ame nyuiwo ŋutɔ, eye wonye
nɔvinyeŋutsuwo, gake wò la kpɔ nusi Mawu gblɔ na wò la gbɔ. Ele
teƒe. Mikpɔea? Dɔdeasi ɖeka koe li nawò.
6 Ame nenie ɖo ŋku be nyagblɔɖila eve nɔ anyi kpɔ le Biblia me?
Eye wo dometɔ ɖeka la, Aƒetɔ gblɔ nɛ, bena, “Heyi ɖe teƒe tutɔ aɖe.
Eye mèga—mègagbɔ to…To mɔ bubu nadzo,” kple bubuawo. Eye—
eye wòbena, “Mègaɖu nu alo ano nu esime èle afima o.”
7 Eye nyagblɔɖila vavã bubu aɖe va kpee le mɔ dzi, hegblɔ nɛ bena,
“Aƒetɔ ƒo nu kplim esi Wòƒo nu kpliwò vɔ megbe.” Eye wòbe, “Va to
gbɔnye le aƒe me.” Eye nyagblɔɖila la ɖo to nusi ame evelia ma gblɔ
nɛ, ke ekpɔ ku to esia me. Mikpɔea, wò la wɔ nusi Mawu gblɔ na wò
be nàwɔ meka nusi amea ɖe nagblɔ o.
8 Azɔ míele…Le ŋutega sia me la, Eyama…Efɔm, le Anyɔñ-…alo
le Dzome ƒe ŋkeke wuietɔ̃ lia dzi. Eye—eye esime mebɔbɔ nɔ anyi ɖe
nye abati la ƒe tome la, menɔ ɖokuinye biam be aleke nye tsɔme
ava nɔ. Me…Esime metrɔ gbɔ va afisia la, woawo nɔ gbesɔsɔ be
woakɔm ɖada ɖe dɔvɔk̃ɔdzi, ŋɔawo xɔ lãme nam vɔ keŋkeŋ. Eye
wowɔ dodokpɔ nam kasia esi meɖo anyigba la dzi ko. Ke, to Mawu
ƒe amenuveve me la, woɖe asi le ŋunye meyi aƒe me, elabena ekaka
ŋutɔ. Eye medo gbe ɖa, eye meyi ɖe osɔfo mawo gbɔ, megblɔ na wo
be, “Aƒetɔ gblɔ nam be magatsɔ mɔ ma o.”

Ebena, “Oo, Mawu ƒo nu na ame bubu hã tovo na wò.”
9 Megblɔ be, “Susu ma nɔ Kora hã si kpɔ.” Eye nenema, ke
meyi ɖatsɔ aŋgba aɖewo daɖe woƒe afɔ dzi, eye megblɔ be, “Miɖo
ŋku dzi, le Aƒetɔ ƒe Ŋkɔ me, ne míewɔ mɔzɔzɔ yi afima la, anye

dzimadzemadze, ke mí katã míava xe fe ɖe eta.” Eye míexee hã vavã!
Oo, míatɔwo! Esusɔ vie mí katã míaku. Ekema esi míetrɔ gbɔna la…
10 Nàkpɔ nu geɖewo ale gbegbe siwo nàkpe akɔe le dzrodu mawo
me. Le kpɔɖeŋu me, nudzodzoe sue koe aɖu wò, eye wòahe asrã sesẽ
va dziwò. Eye nu sue ma, ne eɖu wò, eye wòle fiewòm la, mekpɔ
mɔ akui o. Nàkpɔe ɖa, nenye yibɔe tɔ ye la, megaxaƒoe ɖa o. Ta sue
goɖoe aɖe le esi, si wòtsɔ ƒona ɖe ŋutigbadze me, atroe aleke eye
wòaku eɖokui ɖe afima. Ne èƒoe ɖa la, nàƒoe ke eƒe ta sue la aɖe
atsi ɖe afima. Dɔlékui aɖe le eme, si ate ŋu akplibɔ wò. Eyata eya…
Mègakui o, alo mègaƒoe ɖa o; wò ya tsɔ lã ƒe ami ko. Ke egbɔna to
megbe. Dza lã ƒe ami la ɖe edzi, ekema ado go.
11 Emegbe mu sue aɖe hã li. Meɖena gbe vie teti hà o. Edzona toa
ya me tẽ ava. [Nɔviŋutsu Branham ƒo ye ŋutɔ ƒe asi me—Tala.] Ɖeko
eya naka ŋuwò, evɔ, exɔ ŋudza.
12 Eye—eye da aɖe hã li woyɔna be gle. Ne eɖu wò la, minuti evea
ɖewo ko naganɔ agbe le esime wòɖu wò vɔ.
13 Ɖe hã li nye flibo ŋutiɖiɖitɔ. Ne eɖu wò la naganɔ agbe abe
minuti wuiatɔ̃ ko. Eye eɖe le wo dome te gogo vinye ale gbegbe, esusɔ
vie wòatsɔ asi ɖo eƒe ta dzi. Esɔ gbe xoxo, be yeaɖui, hafi míeda tui,
abe aleke.
14 Eye flibo yibɔ tɔa hã li. Oo, nusianu kloe li! Emegbe gbeme ƒe
afɔkuwo hã li nye lã wɔadãwo, tsã ɖe, dzatawo, kpɔ,̃ alo lãklẽwo,
kple nu bubu ɖesiaɖe nàkpe akɔe, le ave me. Eye emegbe dɔlélewo,
dɔléle ɖesiaɖe ƒomevi le afima.
15 Eye numawo katã li nakpa ŋkumee ne eyi. Le esiawo godo la,
ke le afii hã adze gbedala li ado aɖika wò le akpa sia kpa, mikpɔea,
kpe ɖe woƒe kɔsubɔsubɔwo katã si li ŋu. Gake, aleke, nu wɔnuku ka
wònye be míakpɔ mía Aƒetɔ ʋuʋu nua te ɖa, tso akpa si yi akpa keme,
nenema, hezɔ yi ŋgɔ.

Ke gbemagbe la meɖo ŋui, nyuie ŋutɔ be, nusi dzɔ, esi metɔ te ɖe
afima, mava gblɔe na mi ɣebuɣi le takpekpe bubu me, elabena medi
be mayi ɖe nye tanya la dzi ɣetrɔ sia, si nyeGbɔgbɔvɔw̃oŋununya.
16 Gake azɔ, ke nusia ŋutie menɔ tame bum kuɖo, esi menɔ anyi
ɖe afima, be aleke nuwuwu la ava nɔ? Eye esime metso ƒu la trɔ
gbɔna la, menya be míekpɔ dzimetrɔlawo akpe alafa ɖeka le gama
esime míenɔ afima. Eye Nɔviŋutsu Bosworth tsitsia va gbɔnye. Ebena,
Mebe, “Enyo, Nɔviŋutsu Bosworth?”
17 Ebena, “Meda ɖe dziwò ŋutɔ, Nɔviŋutsu Branham!” Egblɔ be,
“Fifi ko—fifi ko èdze wò agbe gɔme esi,” eye wògblɔ be.

18 Megblɔ be, “Enyo, nyea mesusu be ewu nu vɔ.” Megblɔ be,
“Mexɔ wu ƒe blaatɔ.̃ Mesusu be meʋli ʋiʋli nyuie la eye mewu nye
mɔzɔzɔ la nu.”
19 Egblɔ be, “‘Exɔ wu ƒe blaenea’?” Ebe, “Mexɔ ƒe ma sinu hafi trɔ
dzime.” Ebe, “Megale yiyim nyuie.” Esusɔ vie ko wòage ɖe eƒe ƒe
blaenyi me. Ke ɖeko…

Mesusu be, “Enyo, ɖewohĩ ema sɔ gbe.”
20 Ale wògblɔ be, “Kpao, èzu Branham yeye tsyɔẽ azɔ. Deko ènya
alesi nàlé wò takpekpewo ɖe kpɔkplɔte nyuie wu tsã, kple nu
ɖesiaɖe.” Ebe, “Ne ɖeko nãto dzi le Amerika le eƒe nɔnɔme nyuitɔ me,
kple takpekpe ƒe ɖoɖo nyuitɔ la, afisi nate ŋu anɔ teƒe ɖeka kwasiɖa
adẽ alo enyi le, eye nàɖoe anyi ahaɖe gbe ƒãe foxlã,” ebe, “nàwɔ
nane, tsyo, hena mía Aƒetɔ.” Ale míezɔ yi ŋgɔ, heyi ŋgɔ ko nenema,
ekema enyo ŋutɔ—ŋutɔ.
21 Emegbe le ɣeyiɣia ɖe megbe la, mekpɔ ŋutega aɖe, esime
menɔ Amerika, eye wòva gbɔnye, hegatrɔm yi Afrika, eye nua gatsɔ
takpekpe ma ke fiam, si woɖo anyi le Durban ƒe ŋku me. Eye takpekpe
gbãtɔ la bu ɖe ŋutinya me, tuta Ɣetoɖoƒe. Takpekpe evelia fɔ ɖe tsitre
eye, esi wòfɔ la, egakpe wu gbãtɔ la kokoko. Eye Wò…Mese ɣlidodo
aɖe, eye Mawudɔla aɖe nɔ ɖiɖim tso Dziƒo; Eva kple kekeli gãa ɖe.
22 Eye Aƒetɔ ƒe Dɔla si tsitre ɖe míagbɔ afisia la, nɔ tsitre-…etsia tre
kokoko ɖe nye nuɖusime, le go sia dzi lɔƒo. Ke Enɔ tsitre ɖe afima,
eye Enɔ—Enɔ xlã ƒom. Eye mekpɔ Ame sia si tsitre ɖe Ete la. Me—
Mele…Azɔ, ema ya menye ŋutega wònye esime míekpɔ Eyama o.
Eya nye nu vavã ko abe alesi míele kpɔyem ene. Nukaŋutie, miate
ŋu aɖo Toe wòazɔ aƒo nu na mi. Ke esime Wò…Ne nanee la, enye nu
vavã ko. Eye menye ŋutega ye o; Ame la le tsitre ɖe fima tututu abe
alesi ko miele ene. Eye Eƒe gbe le tututu abe alesi tɔnye anɔ alo miatɔ
anɔ ene. Gake ŋutega la, nane wònye adze ɖe ŋkuwò me eye nakpɔe,
nenema. Ke ɖeko Ame sia ya zɔ va tsitre ɖe afima.
23 Ale Wògblɔ nam be…nusie le dzɔdzɔ ge la. Eye Wògblɔ bena…
Mawudɔla Sia ɖi va, eye Wògblɔ nam be matrɔ kpɔ go sia me. Eye
wòwɔ abe India lɔƒoe ene, azɔ. Nyemele gbɔgblɔm be India ye o, gake
ete ɖe ŋu. Gake ameawo nye indiatɔwo.
24 Elabena, Afrikatɔwo nye amesiwo kɔkɔ, dzɔatsu, kpɔ-lãme. Ɖewo
le wo dome kɔkɔ de afɔ adre kloe, eye wokpena, oo, de poŋ alafa eve
kple blaenyi, alo alafa etɔ,̃ wodzoatsu. Zuluwo, azɔ, Shunghiwo kple
Basutoawo, eye, oo, wonye kɔta vovovowo. kɔta vovovo wuiatɔ̃ sɔŋ
nɔ afima gbemagbe, siwo menɔ nu ƒom na.

25 Magblɔ nyagbe ɖeka, sigbe, “Yesu Kristo, Mawu ƒe Vi la.” Mayi
ɖano tsi hafi wòato gɔmeɖelawo katã dzi ayi. Amea ɖe agblɔ be…Ke
nua katã nye hoowɔwɔ sɔŋ!

Tsã mesusuna, ne mese Pentekosteawo le aɖeyeye dom la, bena
ame ɖeka anɔ nu ƒom le gbeɖiɖi ɖeka me eye ame ɖeka hã le bubu
me, nuka pɛ anye ema le xexeame? Gake mexɔe se be Biblia tɔ dzɔ,
eye menya be Etɔ dzɔ, esime Wògblɔ be, “Gbeɖiɖia ɖeke meli si si
gɔmesese mele o.” Esia le teƒe.

Wo dometɔa ɖewo agblɔ be, wo dometɔ ɖeka ayi dzi be, “Blrr
blrr blrr blrr,” ema gɔme enye be “Yesu Kristo, Mawu ƒe Vi la.” Bubu
ayi dzi be, “Kluk kluk kluk kluk,” eyae nye “Yesu Kristo, Mawu ƒe
Vi la,” le eya ƒe gbegbɔgblɔ la me. Eyata alekeke enye gbeɖiɖia hã,
gɔmesese aɖe li nɛ le afiaɖe. Ele eteƒe. Alekeke hoowɔwɔ la le hã, ele
nane gblɔm na amea ɖe le afia ɖe. Eye esime Wònɔ…Woɖe esia nɔ
gbɔgblɔm.
26 Eye mede dzesii be le nye mia me, esime Mawudɔla ma ɖi va la
hekpɔ sigbe nanee deha ɖe afima ene, eye wonye ame kple…wole
abe ɖe woxatsa a—avɔ ɖe ŋui, sigbe ale ene, eye wotroe hesae, abe
alesi woblanɛ ɖe vidzĩ sue ŋu, godoe. Ke ye wonye. Eye mate ŋu akpɔ
nu de didiƒe alesinu ko mate ŋu akpɔ, ke menye naneke wu amewo
o. Eye Mawudɔla sia klẽ dzo gã keklẽ mlamlamla aɖe, hede asi dada
me segesege ayi agbɔ, nenema. Ke nyemekpɔ amewo sɔgbɔ nenema
kpɔ le nye agbe me o!
27 Emegbe la Mawudɔla keme sia te ɖe ŋunye ale gbegbe, eye
Wògblɔ be, “Wosɔ gbɔ de akpe alafa etɔ̃ le takpekpe ma me.” Ke
meŋlɔe daɖii ɖe afisia. Ke miŋlɔe ɖe pepa kakɛ aɖe ƒomevi dzi, sigbe
alesi mebɔ ŋutsuvi si fɔ tso ku me le Finland la ƒe nya ene. Miŋlɔ esia
ɖe miaƒe Biblia ƒe pepa faflɛtɔ dzi alo ɖe afia ɖe, bena le takpekpe
sia me la (Takpekpe aɖe le anyi nɔ ge. Eye miava see le mɔ̃ aɖe dzi.)
amewo ade akpe alafa etɔ̃ ava takpekpe ma me. Azɔ, milé ŋku ɖe esia
ŋu be mele teƒe o mahã. Ema ade ekemea ƒe teƒe etɔ.̃ Mikpɔea? Ame
akpe alafa etɔ̃ anɔ takpekpe la me. Eye dzi sɔŋ le dzɔyem be mate ŋu
ava ɖo afima, nyemenya nusi mava wɔ o, elabena medina be maɖe
luʋɔwo na Aƒetɔ la.
28 Ke le afima, ɣeaɖeɣi, esi—esi mekpɔ trɔs̃ubɔla akuaku akpe
blaetɔ̃ sɔŋ va Yesu Kristo gbɔ le yɔyɔ va vɔsamlekpui gbɔ ɖeka me,
trɔs̃ubɔla akuaku akpe blaetɔ.̃
29 Azɔ mina míage ɖe míaƒe tanya la me kaba enumake. Etsɔ si
va yi la míesrɔ̃ gbɔgbɔvɔw̃o ƒe ayemɔnuwo. Menɔ tame bum egbe,
esime Mawu nɔ dɔ wɔm kplim. Mienya vovo ka wònye be nazɔ adzo
o. Azɔ, nyemenye nufiala o. Mele adzɔge ʋĩ tso egbɔ ne ma—manye

Biblia ƒe gɔmeɖela. Eye mele…Nye sukudede sẽ xɔ adre ko. Eyata
enye…Eye, ema me la, medo le suku anɔ ƒe blaeve vɔ eve va yi,
ekema ema teƒe didi. Eye sukununya sɔgbɔ fũ aɖeke mele asinye
o, ke boŋ nusi katã menya lae nye esi mexɔ to gbɔgbɔɖeameme
me. Eye ne gbɔgbɔɖeameme ma mesɔ kple Biblia o la, ekema mele
teƒe o. Mikpɔea? Ele be wòanye Biblia. Meka Gbɔgbɔɖeameme ka ke
wònye o, ele be wòava…Afiie nye Mawu ƒe gɔmeɖoɖo. Womegaɖo
gɔmeɖoɖo bubu anyi o ke Esiae. Ke nuka Esia nye la, ne nusi magblɔ
ato vovo na Esia la, mina nye nyawo nanye aʋatso, elabena Esiae nye
Nyateƒe la. Mikpɔea? Mikpɔea? Ke ne mawudɔla aɖe agblɔ nane na
mi si ato vovo na Esia la, Paulo gblɔ be, “Nezu busu na mi,” neganye
Kekeli ƒe dɔlae gɔ̃ hã. Azɔ, nu gã geɖewo li. Ɖeko ma…ɖeka ko…
Metia ŋkeke eve, elabena be mahe tanya sia vɛ na amewo, esie nye
etsɔ kple egbe, le ɣetrɔ takpekpewo me.
30 Azɔ, susu si ta mewɔ esia ɖo la, enye be mado ɖokuinye kpɔ vie
akpɔ ɖa be ɖe Mawu akpe ɖe ŋunye mahã. Nane le dzi dzi nam.
Eye esia enye, nu la, le Gbedeasi gã ma ƒe megbe, eye esi Mawu
Ŋutɔ ɖo kpe dzi be nusi megblɔ la nye Nyateƒe, si le Eƒe Nya la me;
to Eƒe Nya dzi, gbã, eye emegbe to dzesi kple nukunuwo dzi. Azɔ,
Mesusu be, kpakple Nyanyuiea ƒe Nyateƒe na Hame la, enye dzizizi
nam, ɖoɖe Mawu gbɔ be, mahe sia vɛ na Hame la. Ele eteƒe. Mamã
le wo dome ale gbegbe, le ɖoɖowɔhawo vovovoawo, kple kɔmamã
ƒe alɔdze siwo le eme la me, ʋuu meganyo o. Mí katã míenye Mawu
ƒe viwo ne wogbugbɔ mi’ gadzi, Nenemae, míkpɔea. Eye nyateƒe si
le nua me la enye be Mawu di tso míagbɔ be míanyae nenema, be
míenye Eviawo.
31 Azɔ, miɖo ŋku dzi be, Salomo ƒe gbedoxɔ la wokpae, tso xexeame
katã. Eye wohe kpe aɖe vɛ si trɔ ɖe go sia me, eye kpe ɖeka hã trɔ ɖe
go keme me, eye wokpa ɖe ɖe nɔnɔme sia me, eye ɖe ɖe nɔnɔme keme
me, gake, esi wo katã va ƒoƒu la, xalaxala ƒe nulalã, loo zu ƒe gbeɖiɖi
menɔ anyi o, ɖesiaɖe yi ɖe eƒe teƒe tututu. Mawu enye Nufiamela si
gbɔ ema tso.
32 Hame aɖe le Mawu si woyɔ be Ƒuƒoƒeawo, eye ɖeka hã Mawu ƒe
hame, eye ɖeka be ale, eye ɖeka hã nenema. Eye, gake ne wo katã
wova kpe la, anye nɔvilɔlɔ̃ ƒe hatsotso gã ɖeka, eye Mawu atsɔ, aƒo
Hame ma nu ƒu ɖe du akɔ Sia dzoe yi yame.
33 Nutata xɔŋkɔ ɖesiaɖe la, hafi woaklãe ɖe aɖaŋunuwo ƒe xɔgã me
la, ele be woaklãe, alo wòato nyatsɔɖenuŋulawo ƒe xɔgã me, gbã.
Amesi ta nua…?…, alo, taflatse, nyemate ŋu aɖo ŋku eƒe ŋkɔ dzi
o, si ta Fiẽnuɖuɖu Mamlea, alekee hã, exɔ eƒe agbeŋkekewo katã.
Eta nutata ma. Anɔ abe ƒe blaeve, alo ƒe ewo ene, mexɔse nenema,
dometsotso si nɔ Kristo kple Yuda ƒe tata la dome. Ke ɖe míede

dzesie be, le nutata xɔŋkɔ ma mea, ame ɖeka si tsɔ Kristo tɔ fia la,
eya kee va tsɔ Yuda tɔ hã fiaa le ƒe ewo megbea? Ele eteƒe. Ewɔe
vavã. Nuvɔƒ̃e ewo sɔŋ, tso sinima hadzilagã dzi, va ɖo afisi wòta
Kristo, ʋuu va ɖo afisi wòta Yuda le. Mele godoo be esia naxɔ ƒe
ewo na miawo o. Minuti ewo ko, asu na miawo be miawɔ numa.
Esia atrɔ miaƒe nɔnɔme, yi nuvɔ̃ me. Gake, ɖesiaɖe hã, nutata ma to
nyatsɔɖenuŋulawo katã gbɔ yi.
34 Ke eyae nye nusi mebuna tso Mawu ƒe Hame la ŋu, hatsotso si
woyɔ la. Enyo, nyemedi be magblɔ esia kple aƒadodo fũ o. Mezɔ
ƒu adreawo katã dzi, eye zi etɔl̃ia esi mele mɔ zɔm kpe xexeame
ɖo, ke amewo gblɔna bena, “Mlimlila-kɔkɔe! Mlimlila-kɔkɔe!” Eye
medi nyagbe la, ke nyemekpɔ mlimlila-kɔkɔe aɖeke kpɔ haɖe o.
Ema nye ŋkɔa ɖe ko abosam da ɖe amewo dzi. Evɔ. Naneke meli
nenema tɔgbe nye mlimlila-kɔkɔe o. Eye akɔŋtabubu le asinye le
hame vovovo alafa adẽ blaadẽ vɔ enyi siwo li, hewɔ ɖoɖo le xexeame
la ŋu, womeyɔna wo dometɔa ɖeke be Mimlila-Kɔkɔewo o. Ke ema
tso dziɖuɖua gbɔ. Mimlila kɔkɔe hame aɖeke meli menya o. Eyata,
enye nane ko abosam yɔ. Gake, azɔ, le esiawo katã mea, nusiawo
katã mea, Mawu ta nutata aɖe. Eye ɣeaɖeɣi va yi la hame sue siawo
nɔna gbadzadzi afii, mia dometɔa ɖewo…
35 Mekpɔ ŋutsu siawo ƒe tawo ƒo wɔ. Vinye, etsɔ si va yi la; menɔ
xɔ me, nɔ nu srɔm̃, eye osɔfo aɖe va gblɔ bena, “Medi be mana asi
fofowò.” Ele me be, vinye kple Nɔviŋutsu Baxter woe tsi ɖekae eye
le wo gbɔ la, kaba ŋutɔ, “O,” dzaa koe, esẽ afima. Numa medzɔa dzi
nam o. Mikpɔea? Meka be ne me…Ele me ya be, nyemate ŋu anye
ame ƒe subɔla kple Mawu, hã tɔ o. Gake mebu be medina be mana
asi nɔvinyewo. Medina be mawɔ esia. Nane kuɖe eŋu, medina be
maʋuʋu osɔfo ƒe—ƒe asi. Menye osɔfo ɖeɖeko o, ke boŋ Mawu vi
ɖesiaɖe hã, esia wɔwɔ dzɔa dzi nam. Menɔ nyanya me nam o vaseɖe
esi srɔñye va gblɔe nam emegbe vie. Enyo, ne wògblɔ na osɔfo ma be,
“Lala vie gbɔ, ele gbe dom ɖa le megbe afima, ke—ke ago makpɔ ɖa
nusi wòagblɔ.” Ã, ema la, anye ne ema anyo wu. Eyata mewɔ ɖɔɖoɖo
via ɖe nɛ le numa me, be negawɔe nenema o. Mikpɔea?
36 Eye eyae nye nyateƒe be, mate ŋu ado ɖe gota enumake o, abe
alesi nɔviŋutsu la gblɔe va yi sẽ ene. Ne èwɔe la, ekema le zãme ɖeɖi
tea ŋu—ŋunye keŋkeŋ, miele kpɔma. Amewo dea asi nu ƒoƒo me, eye
ɖewo la amesiame le dɔa ɖe lém, eye ne wode asi nu ƒoƒo me kuɖe
eŋu la, kaba ŋutɔ, Aƒetɔ ƒe Dɔla dona ɖe afima enumake be wòagblɔ
nane tso eŋu.
37 Amea ɖe le anyinɔƒe, le kpɔyem tututu fifi laa, enya be esia nye
nyateƒe, anɔ minuti ʋeea ɖewo koe nye esi, alo anɔ gaƒoƒo ɖeka kple
afã va yi. Aƒenɔ aɖe nɔ anyi ɖe afisia, eya menya nusi wònye o, bena

Aƒetɔ ƒe Dɔla ƒo nu nɛ nyitsɔ fiẽ hegblɔ nyaa ɖe nɛ, ke mete ŋu se
egɔme o. Gake egbe la nua va eme, ekema azɔ enya nusi gblɔm wònɔ
esime Eyama nɔ nua ƒom nɛ. Kple alesi, esi menɔ tsitre ɖe afima
nɔ nu ƒom nɛ la, Aƒetɔ ƒe Dɔla la gbugbɔ yi megbe enumake hegblɔ
nusi nye eƒe kuxi la nɛ, kple nusi gbɔ nua katã tso, kple—kple nusi
susum wònɔ, kple eƒe amelɔãmeawo dometɔ ɖeka, kple alesi Mawu
ƒo nu hegblɔ be Yeɖo kpe nua dzi, kpakple nusie le dzɔdzɔ ge. Ekema
nenema tututu wòle eme va gee. Mikpɔea? Mawu gblɔ nenema.
38 Enyo, azɔ, nukae kuɖe ɣeyiɣi ʋee si ke…Gawu la, ɖeko ŋutega
ɖesiaɖe agagbɔdzɔ wò ɖedzi wu, mikpɔea. Eye hafi nànya la, ne èva
ɖo hamea me le fiẽ mea, ɖeɖi ate ŋuwò ale gbegbe be bebli hafi
nànya nusi nawɔ. Ke azɔ mido gbe ɖa ɖe tanye, mikpɔea, elabena tso
le takpekpe ɖeka me yi bubu me gayi bubu me ye. Nenye takpekpe
ɖeka sia koe la, anye ato vovo, nenye be ɖe mayi aƒe fifia eye nyemayi
naneke wɔƒe o hena ɣleti evea ɖewo la, ado go yi afima atsɔ nye
ƒudati ayi akpaɖeƒe. Gake ele be madzo le takpekpe ɖeka me ayi
bubu me enumake, atso ɖe me ayi bubu me enumake, mikpɔa. Eyae
le nua wɔm.
39 Ke mi katã mido gbe ɖa, mi amesiwo katãe le megbe le ameha
la dome afisia. Wogblɔ nam nyitsɔ zã me bena me—bena menɔ nu
ƒom na amea aɖe, ke ame la meɖo yɔyɔ la ŋu o. Azɔ, ema dzɔvɔ̃ ŋutɔ,
miekpɔa. Ne wogblɔ be ele…Enyo, ɣeaɖewoɣi la dzo siawo meklẽna
o, eye viviti dona ɖe domedome afima.
40 Eye melé ŋku ɖe Aƒetɔ ƒe Dɔla ŋu ne Ele tsitre ɖe afisia la, mate
ŋu ase eŋkɔ. Emegbe masee be edzo le gbɔnye, eye manɔ ŋku lém
ɖe eŋu, Adzo le gbɔnye Ayi afia ɖe aɖatsi tre ɖe afima sẽ, ke mate
ŋu akpɔ Esia. Eye Así dzo miamiamia eye ŋutega adze. Tete maɖo
ŋutega me. Malé ŋku ɖe ame si ƒomevie wònye le domedome afima.
Mekea ɖe amea ŋu, eye meƒoa nu. Numae vana eme. Numae dzɔna.
Mele be nagblɔe na amewo katã o, gake numae—numae vana eme,
miekpɔea. Nua katã le gbɔgbɔme nutome.
41 Ekema ne ame ma meɖo eŋu o la, anɔ abe axlẽ Biblia le afisia
agblɔ be, “Naneke meku ɖe Esia ŋu o,” azɔ dzo le Egbɔ. Mikpɔea?
Eyata esia wɔe wòdzɔ vɔ̃ vavã. Eyata minɔ adefɔ dzi, mianɔ to
dzi, mianɔ ŋudzɔ. Ne Eƒo nu la, miaɖo ŋu. Mikpɔea, minɔ klalo
ɣesiaɣi ko.
42 Eye ale srɔñye, kple Nɔviŋutsu Beeler kple wo dometɔ geɖewo,
nɔ esia gblɔm nam, ŋdi sia, bena enye ŋutsua ɖe si woyɔ ɖe nɔvia
ƒe nya ŋu, le afia ɖe, amesi ŋu nane menɔ yiyim le nyuie o, kple
bubuawo. Eye ŋutsu la gbe yɔyɔ la ŋu ɖoɖo, ale be womate ŋu awɔ
naneke le eŋu o. Ema le Mawu kple ŋutsua dome. Ŋutega la dzo le

dzinye. Eye nyemegate ŋu kpɔe o, elabena meɖo eŋu o. Eyata minɔ
ŋudzɔ, mianɔ adefɔ dzi.
43 Azɔ míatsɔ Gbɔgbɔvɔŋ̃unyawo ƒe tanya sia eye míaƒo nu kuɖe
gbɔgbɔvɔw̃o ŋuti. Azɔ, amewo, ne ègblɔ be “gbɔgbɔvɔ,̃” la enumake
woadze bubum be, “Oo, wɔtsominya aɖe alo nane!” Gake gbɔgbɔvɔ̃
li vavã abe alesi Mawudɔlawo li ene. Ɖeko wonye nu vavãwo.
44 Eye abosam li vavã nye gbɔgbɔvɔ̃ ko, abe alesi Yesu Kristo nye
Mawu ƒe Vi ene. Enye abosam! Dziƒo nye nu vavã tututu. Eye ne
naneke meli nenema tɔgbe nye dzome o la ke naneke hã meli nye
Dziƒo o. Eye ne yayra Mavɔ ɖeke meli o la…tohehe Mavɔ, boŋ o la,
ke yayra Mavɔ meli o. Ne ŋkeke meli o la, zã hã meli o. Mikpɔea?
Gake alesi ŋkeke li kakaɖedzitɔe la, zã hã li. Zi alesi—zi alesi Kristotɔ
li kakaɖedzitɔe la, ele godoo be ayemenuwɔla hã nanɔ anyi. Zi alesi
amea ɖe li tso Mawu me vavã la, amea ɖe hã li si asrɔ̃ numa awɔ.
Mikpɔea? Ɖeko nua le tututu abe ŋkume kple kpo, yibɔ kple ɣi ene,
nenema tututu le agbea me katã le nusianu me, le afisiafi la nyateƒe
kple alakpae. Eye aʋatso nyanyui aɖe li, Nyanyui vavã aɖe hã li.
Nyɔnyrɔ̃ vavãtɔ aɖe li, eye nyɔnyrɔ̃ aʋatsotɔ hã li. Xɔse kpawɔa ɖe li,
eye vavãtɔ hã li. Amerika ƒe dɔlla vavãtɔ li, Amerika ƒe dɔlla alakpatɔa
hã li. Kristotɔ akuaku li, eye ayemenuwɔla akuaku hã li, mikpɔea, si
ke le nua srɔm̃ ko le wɔwɔm. Ale miakpɔe nenema, ale nua katã le
yiyim ɖe du. Azɔ, miete ŋu le eme mã ge o. Mawu nana tsi dzana.
45 Eyama Ne ɖe mɔ nam maƒo nu vie le afisia dzro.
Mawunyagblɔla nenie le afisia? Mikɔ miaƒe asiwo yi dzi. Le afisiafi,
mawunyagblɔlawo, mina miakpɔ miaƒe asiwo. Enyo, Mawu nayra
mi, nɔviwo. Azɔ, azɔ, migatsɔ esia wɔ nufiafia azɔ o, gake, hafi ne
miate ɖe tanya vevie sia ŋu la, mabɔ nyaa ɖe na mi. Pentekostetɔ
nenie le afisia? Mikɔ miaƒe asiwo yi dzi, le afisiafi kpeɖo. Enyo,
mi katã mienye pentekosteawo. Esɔ gbe. Magblɔ na mi nusi dzɔ ɖe
dzinye esi meɖo miaƒe gbagblame, alo fli me zi gbãtɔ.

Menɔ afisia tututu le Indiana, le teƒea ɖe si woyɔ na be
Mishawaka. Enye Pentekoske hatsotso gbãtɔ si mekpɔ kpɔ, woyɔna
wo be e—e Yesu Kristo ƒe Pentekoste Ƒuƒoƒewo, Mexɔe se nenema,
alo nane nenema, ame hatsotso nyuia ɖe ŋutɔ. Azɔ woƒo ƒu wɔ ɖoɖo
heyɔe be Pentekoste Ɖekawɔwɔ. Womã tso ame mamleawo gbɔ, le
nyɔnyrɔ̃ le tsi me ƒe nyaa ɖe ta. Ema mewɔ wo be wozu ayemenuwɔla
ɖeke o. Geɖewo li nye Kristotɔ vavã akuakuwo, siwo xɔ Gbɔgbɔ Kɔkɔe
vavã la ƒe gbugbɔgadzi le wo dome. Eye Mawu na wo Gbɔgbɔ Kɔkɔe
le esime woxɔ nyɔnyrɔ̃ le “Yesu Ŋkɔa me,” hena Gbɔgbɔ Kɔkɔe ƒe
nyɔnyrɔ̃ ame mamleawo hã, esime woawo xɔ nyɔnyrɔ̃ le “Fofo, Vi,
Gbɔgbɔ Kɔkɔe me.” Ekema, “Mawu nana Gbɔgbɔ Kɔkɔe, amesiwo ɖoa
Toe,” ekema ameka—amekae xɔe, amekae ɖo Toe mahã? Yee ma.

46 Ne ɖeko miaŋlɔe be, eye amesiwo di be yewoanɔ nɔnɔmea ɖe me
la, miɖe asi le wo ŋu, ke miawo mizɔ yi ŋgɔ mianye nɔviŋutsuwo. Evɔ.
Miga…Nusi wɔ esia la, enye wo dome mamã, mamã ɖa. Mikpɔea?
Nukaea? Eyae nye mamã, mɔ dede eme, nɔviwɔwɔ dome gbegblẽ, aɖe
ɖe vo aklã tso mia nɔewo gbɔ. O, amegã, mímemã o, ɖekae míele.
Ele teƒe.
47 Gake esi metsi tre ɖe afima la, menɔ amemawo kpɔm. Azɔ, nye
la, ɖeko meva tso Dziehe Baptiste hame sue xoxoa la me, tsyo, mekpɔ
amemawo, mege ɖe eme afima ke wonɔ asikpe ƒom, nɔ ɣli dom,
“Mele wo me, mele wo me, dzi le dzɔyem magblɔ be mele wo me!”
48 Mesusu be, “Míatɔwo! Whew!” Hafi nanya la, amea ɖe kem tso
wo dome afii gbɔna, le ɣe ɖum sesiẽ ko eteƒe mekɔ o. “Tuh-tuh-tuh-
tuh-tuh,” Mesusu be, “hame nuwɔwɔ ka tɔgbewoe nye si! Nyemese
numa tɔgbe aɖeke kpɔ o.” Menɔ ŋku lém ɖe wo ŋu, le afisiafi. Nɔ
ɖokuinye biam be, “Enyo, nuka koŋ le xexeame le amesiawo wɔm?”
49 Azɔ, mise mebɔ nye agbe ŋutinya, esime medo go takpekpe ma
le afima. Gake esia nye nane si nyemegblɔ kpɔ o, nyemegblɔ eya le
hadome, kpɔ tsã o. Ale wo…Azɔ, ne miedi be miatutui le nyaƒoka la
dzi la, tsyo, miate ŋu awɔe faa. Esɔ gbe. Azɔ, le esia me la le ŋku
ɖe anyi, eye mesusu be, “Enyo, amesiawo nye dzidzɔme gãtɔwo wu
siwo mekpɔ kpɔ le nyea agbe me.” Woƒe subɔsubɔ mekpea ŋu na wo
o. Mi Baptistetɔwo ya ŋu kpea mi vie, ɣeaɖewoɣi, minyae. Mikpɔea?
Eye ne wole gbedoɖa ge la, minyaa, asi abe ɖe yagbɔnu ƒe megbe,
minyae. Eye—eye, ke mí…Gake ame mawo ya, meɖe fu na wo o, su—
subɔsubɔ la katã le wo me, kple gota, woƒe afisiafi.
50 Enyo, meɖo ŋku zã ma me esime meyi ɖe nyagblɔkpea dzi
la. Wogblɔ bena, “Mawunyagblɔlawo katã neva nyagblɔkpe dzi.”
Takpekpegã wònye. Ele na wo be woawɔe le dzigbe afii le Dziehee,
le fuɖeɖe—le fuɖeɖe si le ameyibɔwo dzi la ta, Jim Crow ƒe se si
le Anyiehee. Eyata wo katã wotso afisiafi va kpe ta le afima. Ale
mebɔbɔ nɔ anyi ɖe ŋgɔ afima. Eye wògblɔ be…Enyo, azɔ wole…meɖo
to mawunyagblɔlawo va yi le ŋkekea katã kple zã ma me. Wogblɔ be
mawunyagblɔla xoxoa ɖe, edo go va enye ameyibɔ, ɖa via ɖe koe
ƒoxlã takɔgo nɛ, nenema, edo mawunyagblɔlawo ƒe awu si ƒe ble didi,
minyae, wotsɔ agovɔ tɔe, evɔ dzodzo game ye. Ame dahe tsitsi la
do go va afima alea. Egblɔ be, “Vinye lɔlɔãwo,” egblɔ be, “Medi be
magblɔ na mi,” eyi ɖaseɖiɖi dzi. Nyee nye ɖevitɔ wu si nɔ anyi ɖe
nyagblɔkpea dzi. Tete wogblɔ be, “Megblɔe na mi!” Eɖe eƒe nuxexlẽ
le afiaɖe le Hiob me, “Afika nèle esime Meɖo xexeame ƒe gɔme anyi?
Gblɔe Nam nusi dzi woɖo egɔme anyi ɖo.”
51 Mawunyagblɔla mamlea siawo katã wonɔ mawunya gblɔm tso
Kristo ŋu, alesie wonɔna kokoko. Meɖo to wo, dzɔ dzi le wo ŋu.

Gake menye ɖekakpui tsitsi la o! Etrɔ yi megbe ke anɔ ƒe akpewo hafi
xexeame nava dze egɔme. Eyi keke Dziƒowo heɖiɖi tẽ to dziŋgɔliwo
me, nusie nɔ dzɔdzɔm le afima. Nusi ŋuti woawo nɔ mawunya gblɔm
le, ŋkeke me, keke va yi la; eya nɔ mawunya gblɔm le nusi dzɔ le
Dziƒo ŋu. Ekplɔ Kristo tso anyieʋɔ tsoga, le keke afiaɖe le afima ke le
Mavɔmavɔ me. Nukaŋutie, edze mawunya gbɔgblɔ mede minuti atɔ̃
hafi asimesi tsitsi ma, Nane lée. Eti kpo yi yame hekpe eƒe afɔkpodzi
eveawo kplaa, hedo ɣli ɖaa be, “Whoopee!” Teƒe nɔ esi sɔgbɔ de esi le
asinye le afisia sinu. Egblɔ be, “ Teƒe sɔgbɔ mele mia si le afisia nam
be magblɔ mawunya o,” ke yee ma yina ɖaa.
52 Enyo, mesusu be, “Ne Numa awɔ na ame tsitsi si xɔ abe ƒe
blaaenyi nenema la, nuka wòawɔ na nye ya? Eyae dim mele. Eyae
dim mele.”
53 Gake nusi wɔ dɔ ɖe dzinye lae nye esi. Azɔ, míele nu ƒom tso
gbɔgbɔvɔw̃o ŋu azɔ. Nusi wɔ dɔ ɖe dzinye la, melé ŋku ɖe ame eve
ŋu. Ɖeka nɔ anyi ɖe akpa ɖeka, eye ɖeka hã ɖe akpe kemɛ. Eye ne
Gbɔgbɔa ɖiɖi la, ameawo tsona ado aƒa ado aɖeyeye, ʋu keke futukpɔ
dona ɖe nugbɔ na wo. Eye mesusu be, “Oo, miatɔwo, ne ɖe mate ŋu
axɔ numa ko!” Mikpɔea? “Enyo ŋutɔ loo! Oo, enye…melɔ̃ esia ŋutɔ
ko!” Enyo, medo go yi bligble aɖe me. Azɔ mebɔ nye agbe ŋutinya na
mi. Mixlẽe le agbalẽa me. Medɔ̃ alɔ̃ zã bliboa katã. Eye megatrɔ va le
nufɔke, ale mesusu be ɖee mado nua kpɔ. Mɔnua ɖe le asinye metsɔ
wɔa nue si amea ɖeke menya o negbe nye kple Mawu ko. Ale, bena,
meɖea lodonya aɖe gblɔna heyina be makpe kple amea ƒe gbɔgbɔ.
Nàkpɔe le afisia tututu le vɔsamlekpuia dzi. Mikpɔea? Eye ale meyi
ɖaƒo nu kple wo dometɔ ɖeka. Mekpɔ wo, wote ɖe wo nɔewo ŋu, ke
ɖeko wolé wo nɔewo ƒe asi henɔ ɣe ɖum nɔ aƒa dom. Mesusu be, “Oo,
miatɔwo, eɖi nu vavã nam!”
54 Ke mele eƒe asiwo dometɔ ɖeka. Megblɔ be, “Èfɔa, amegã?”
55 Egblɔ be, “Wò hã èfɔe.” Ame ɖɔʋui aɖe ŋutɔ, ame wɔame aɖe
ƒomevi. Egblɔ be…

Megblɔ be, “Osɔfo nènyea?”
Egblɔ be, “O, amegã. Hamevi ko menye.”

56 Ke medze dzeɖoɖo via ɖe gɔme kplii ale be mate ŋu alé eƒe
gbɔgbɔ. Mikpɔea? Eya menya nenema o. Amea ɖeke menya o.
Nyemegblɔ nyaa ɖeke kuɖe eŋuti kpɔ o. Le ƒea ɖewo megbe, hafi
meva kɔ nu le edzi. Eyata wo…Gake esi meva ke ɖe eŋu la, esɔ
gbe keŋ, hede blibo keŋkeŋ, nye Kristotɔ! Ŋutsu ma nye Mawu ƒe
amekɔkɔe vavã. Mesusu be, “Nɔviŋutsu, enyo ŋutɔ.”
57 Gake akpa si wɔ saga la enye, esi meva tu ame kemea la, enye nua
ƒe akpa saga. Eli kple nyɔnu aɖe si menye srɔã o gɔ̃ hã. Ele teƒe. Ke

mekpɔ alesi nua te va tui, ŋutegae. Mesusu be, “Oo, míatɔwo, mate
ŋu anye nenema o.” Eye ŋutsua…Mesusu be, “Azɔ, azɔ, gbɔgbɔ sia si
le ameawo dome la menyo o. Nua katã koe ma.”
58 Ale le zã ma me la esime…meyi ɖe takpekpea, eye yayrawo nɔ
dzadzam, mado gbe ɖa na Mawu, eye Gbɔgbɔ Kɔkɔe, Aƒetɔ la ƒe Dɔla
la ɖi ɖase bena Gbɔgbɔ Kɔkɔe ye. Ke Gbɔgbɔ ɖeka mae nɔ dzadzam
ɖe ame sia dzi ganɔ dzadzam ɖe ame ma hã dzi. Eye ne Gbɔgbɔ la
dza la, ame eveawo katã woatsi tre, eye woa kple eve woado ɣli ado
aƒa akafu Aƒetɔ, eye woado aɖeyeye aɖu ɣe. Megblɔ be, “Ɖe—ɖe—
ɖeko nyemete ŋu se eme o, Aƒetɔ. E…Nyemete ŋu le ekpɔm le Biblia
me, teƒe si numa ate ŋu asɔ gbe le o.” Azɔ megblɔ be, “Ɖewohĩ ɖe
woflum.” Mikpɔea? Megblɔ be…Azɔ, afii, nye—nyemete ŋu…Me—
metɔa te kplikpã ɖe Biblia dzi. Ele godoo be wòanye Esia. Mikpɔea?
Megblɔ be, “Aƒetɔ, Ènya nye nɔnɔme, eye ele—ele nam be makpɔe le
Wò Nya me. Ke nye—nyemete ŋu le egɔme sem o. Ne Gbɔgbɔ Kɔkɔe
le dzadzam ɖe ame sia dzi la, Gbɔgbɔ Kɔkɔe le dzadzam ɖe ame ma
hã dzi, evɔ ɖeka nye amekɔkɔe eye evelia nye alakpatɔ. Eye menyae
kɔtɛ be nenemae.” Menyae nene. Mehiã be…Mate ŋu aɖe kpɔ amea
aɖo kpe edzi nɛ, alo ayɔe do goe le afima enumake agblɔe nɛ.
59 Sigbe alesi mete ŋu yɔ ame ma si nɔ anyi ɖe afisia tututu nyitsɔ
zã me ene, menye naneke wu a—ameflula o, ne eɖe li nɔ anyi ɖe
afima kpɔ la. Eye edze be maɖe ŋkɔe hafi, gake eyama atsi tre eye
wòatɔ dzre hehe. Eyata ɖeko meɖe asi le ŋu nenema, le takpekpea
ta, gake medze sii. Ẽ amega.

Wo dometɔ ɖeka, alo eve, nɔ anyi ɖe megbe afima tututu, nyitsɔ
zã me, tso hamea ɖe me le dua me afii. Nyahela vavãwo! Mekpɔ wo.
Gake, ne ɖe nàwɔe la, atɔ tukaɖa dzi. Mewɔe kpɔ zi geɖe. Ɖeko meɖea
asi le eŋu kpoo, mikpɔea. Esɔ gbe. Mawu nyae, Eyae nye Ʋɔnudrɔl̃a.
Woanya yɔm gbeɖeka ko, ekema miakpɔ be nane adzɔ, mikpɔea,
netso egbɔ.

Abe gbɔgbɔvɔ̃ ene, nyemeyɔa gbɔgbɔvɔ̃ doa goe gbeɖe o. Eya
vaa gbɔnye va doa aɖikam. Ekema ɣemaɣie Mawu gena ɖe dɔwɔwɔ
me, mikpɔea, ele teƒe, ke miekpɔ nusi dzɔ. Esɔ gbe. Gake ɖeko meɖe
asii nenema. Ewɔ be takpekpea menɔ bɔbɔe o, elabena gbɔgbɔ ma nɔ
zɔzɔm ɖe dzinye ɣesiaɣi, mikpɔea. Ke ale ɖeko meyi edzi.
60 Gake azɔ, ame siawo la, nyemete ŋu se eme o. Ke anɔ ƒe eve,
alo etɔ̃ megbe, meva nɔ Green’s Mill, Indiana, afisia, le skɔtiviwo
ƒe saɖagave me. Meɖe ɖe aga le agado aɖe me afisi meyina ɖadoa
gbe ɖa. Eye le afima la, megblɔ be, “Aƒetɔ, nyemete ŋu le nusi dzɔ
ɖe ame hatsotso ma dzi la gɔme sem o. Ame nyuitɔwo wu si medo
go le nye agbe me, ke nye—nyemate ŋu ase eme alesie numa ate
ŋu anye gbɔgbɔ baɖa o. Esime wònye…ke nenye be…Ènya nye dzi

ƒe anukwareɖiɖi. Ènya alesi melɔã Wòe kple alesi mesubɔ Wòe. Ke
Gbɔgbɔ ɖeka ma si li kplim, le afii la, eya kee nɔ anyi kple amemawo
hã. Ke Yee nye si le nutsu ma dzi, le afima, nenema ke tututu.” Eyata
nyemete ŋu se eme o.
61 Eye Aƒetɔ la ɖi va le Eƒe nublanuikpɔkpɔ me heɖee fiam. Afisi
Wòle le afii. Ele be wòatso Ŋɔŋlɔ̃ la me, gbã. Egblɔ be, “Tsɔ wò
Biblia.” Eye medo asi ɖa tsɔ nye Biblia. Mesusu be melé Biblia ma ɖe
asi anɔ minuti ewo esi ke amea ɖeke…Nya bua ɖeke meva o. Melala
hena ɣeyiɣi ʋeea ɖewo. Megase Wògblɔ ake be, “Kee ɖe Hebritɔwo 6
me eye nàtɔ exexlẽ.” Eye mewɔe. Eye esi wòva ɖo afima, afisi Wògblɔ
le be, “Anyigba si noa tsi si dzana ɖe edzi agbadre be woanyo nu la,
woadzrae ɖo si nyo na…gake ne emie ŋuwo kple srẽwo la, etsɔ ɖe
fiƒode gbɔ si ƒe nuwuwu nye fiafiã.” Kasia melé nua le afima tututu.

Mesusu be, “Yee nye si. Akpe na Mawu! Yee nye si.” Mikpɔea?
62 Azɔ, Yesu gblɔ be, “Nukuwula do go yi nuku wu ge,” ɖe Megblɔe
oa? Azɔ, mi katã mienye Kristotɔwo le afisia. Amesiame kɔ asi yi
dzi, alekee hã, Pentekosteawo, Kristotɔ siwo xɔ gbugbɔ-gadzi. Esɔ
gbe. Wo…Ke Egblɔ be, “Nukuwula do go yi, nuku wu ge. Eye esi
wòdɔ̃ alɔ̃ la…” Eƒe dzudzɔ, si nye ku, dometsotso ma me. Mikpɔea?
“Ke esi wòdɔ̃ alɔ̃ la, futɔ aɖe va ƒã gbewuwluiwo ɖe agble la me.”
Nukae nye gbewuwluiwo? Gbewo, ŋudzagbewo kple etɔeawo. Azɔ,
“Esi agbledela la (mawunyagblɔla la) kpɔ gbewuwlui siawo wole
tsitsim la, egblɔ be, ‘Na mayi ɖagae.’ Egblɔ be, ‘O, o. Miava ho luawo
hã. Mina wo kple eve la natsi.’”
63 Lugble aɖe ekem ma ɖaa le afisia. Gbe siwo vuna, kple dzawo,
gbe ʋeʋewo, nu bubu ɖesiaɖe mie ɖe eme. Ele teƒea? Gake, azɔ, le
edomee afima la lu hã li. Azɔ, tsi dzana agbadre, be anyigba nano
tsi. Azɔ, nukata tsi dzana ɖo? Menye be nena tsi dzawo o. Azɔ minɔ
ŋudzɔ ne mialé ŋku ɖe eŋu. Menye be nena tsi gbe si vuna o. Lu
tae wodɔ tsi la ɖa, gake tsikɔ le dzaa kple gbewuwlui hã wum sigbe
alesi wòle lu la wum ene. Eye tsi ɖeka si dzana ɖe lu dzi la dzana
ɖe gbewuwlui hã dzi. Eye gbewuwlui xoxoe la atɔ te adzɔ tututu
nenema, adzɔ dzi anɔ dzidzɔ kpɔm, nenema ke ko abe alesie lu sue
la atso adzɔ eɖokui ene.
64 “Gake miatsɔ woƒe kutsetsewo adze si woe.” Yee koe ma.
Mikpɔea? Azɔ, Gbɔgbɔ Kɔkɔe ma ke ate ŋu ayra ayemenuwɔla.
Numa ƒo mi Arminiatɔa ɖewo ƒu gbe, gake eyae nye Nyateƒe. Eyae
nye Nyateƒe. Esi wònye wofia o kɔkɔenyenye, evɔ nye hã mexɔ
kɔkɔenyenye dzi se, tsyoo. Gake Gbɔgbɔ ma kee, tsi dzana ɖe ame
dzɔdzɔewo kple ame madzɔmadzɔwo dzi, ke miatsɔ woƒe kutsetsewo
adze si woe.

65 Ne meɖe ŋku kpɔ egodo afisia heyi ɖaho lu aɖe la, mahe lu vɛ,
gake gbewuwluiwo alé ɖe eŋuti keŋ. Eye woawo hã nɔa agbe ɖe tsi
si dzana na lu la ŋu. Ke womedɔ tsia ɖa ɖe gbewuwluiwo ta o, Lu
lae wodɔ tsi ɖa na. Gake esi wònye be tsi le agblea me, lu la le…
gbewuwluiawo le lugblea me ta la, woawo hã ɖea vi tso tsidzadza la
me abe ame mamleawo ke ene. Eye tsidzadza ɖeka si na be lu la tsi
agbe la, na be gbewuwlui hã tsi agbe.
66 Nusianu si le dzɔdzɔmea me la nye kpɔɖeŋu na gbɔgbɔmetɔa,
abe alesi míele efiam ene. Eyae nye ma, gbɔgbɔvɔŋ̃unyawo, gbɔgbɔvɔ̃
siwoe le Kristosubɔsubɔ kpam le wɔwɔm, ke hã, yayra kpe ɖe eŋu.
Ema menye notsi kpekẽ kura o, nɔviwo, nenye be miate ŋu axɔe.
Mikpɔea? Mikpɔea? Azɔ, enye—enye Nyateƒe.
67 Ekema nyemekpɔ ɖeɖe egbe elabena mate ŋu ado ɣli ta o.
Nyemekpɔ ɖeɖe elabena mese le menye be mekpɔ ɖeɖe o. Mekpɔ
ɖeɖe elabena mewɔ Mawu ƒe Biblia ƒe nusiwoe hiã la. Yesu gblɔ be,
“Amesi le Nye Nyawo sem eye wòle Amesi Dɔm ɖa la dzi xɔm le
sesem la, Agbe Mavɔ le esi, eye mava ʋɔnudɔdrɔ̃ me o, ke eto ku me
yi Agbe me xoxo.” Mexɔ esia se. Ele teƒe. Eye le hiahiã mawo nu la
mekpɔ ɖeɖe, elabena Mawu gblɔ nenema.
68 Ne egblɔ nam be èkpɔ ɖeɖe elabena amea ɖe gblɔ be, “Ya ƒoƒo
sesĩe aɖe lɔ ŋku me nam la,” ema nyo ŋutɔ, gake medi be manya
afisi ya ƒoƒo sesĩe la tso hafi va lɔ ŋku me nam, mikpɔea. Azɔ, agbe
ka ƒomevi nɔ ge nàla esi ya ƒoƒo sesĩe ma lɔ wò vɔ megbe? Mikpɔea?
Mikpɔea, wò kutsetsewoe woatsɔ dze si wò. Ekema gbɔgbɔvɔw̃o
woate ŋu awɔ dɔ le Kristotɔwo dome tututu. Mixɔ esia sea? Mikpɔ
Paulo ɖa, Paulo gblɔ be…
69 Azɔ afisiae nye afisi Ŋkeke-Mamlea ƒe Tsidzadza…Ne mia
dometɔa ɖewo le afisia la, mitsɔe kem nenye be megblɔ nane tsitre
ɖe mia ŋu. Nyemadi be magblɔ naneke tsitre ɖe mia ŋuti o nenema
ke nyemawɔe ɖe Ƒuƒoƒewo, alo Baptistetɔwo alo ame bubua ɖe ŋu o.
Nusi nye Nyateƒe la Nyateƒee. Afisie mitra le, enye esi: Mitsɔ amesiwo
menye nyagblɔɖilawo o la le nyagblɔɖilawo wɔmi. Nyagblɔɖilawo
menye “amesiwo dzi woda asi ɖo” hedɔ o. Ɖe wodzia amewo
nyagblɔɖilawoe. Mikpɔea? Le Biblia me la, nyagblɔɖi ƒe nunana li.
Afimae miaƒe vodada la le, le nyagblɔɖi ƒe nunana kple nyagblɔɖila
dome. Nunana la…
70 “Mawu, ƒo nu na fofoawo le blemaŋɔli to nyagblɔɖilawo dzi zi
geɖe le nɔnɔme ƒomevi geɖewo me, eƒo nu kple míawo hã le ŋkeke
mamlea siawo me to Yeŋtɔ Via, Kristo Yesu me.” Eye Kristo ƒe Ŋutilã
la gbɔgbɔme nunana asiekee le dɔ wɔm le eme. Eye esia ate ŋu ava
nyɔnu sia dzi fiẽ sia, nyagblɔɖi, ɖewo magava edzi kpɔ gbeɖe le
eƒe agbe me o. Ate ŋu ava nyɔnu sia dzi le zã si gbɔna me. Ate ŋu

ava ŋutsu sia dzi zã ɣebuɣi. Ate ŋu ava ame ma dzi le megbe ɖa,
le ga bubu me. Emae mewɔe wòzu nyagblɔɖila o, mewɔ amea ɖeke
nyagblɔɖilae o. Nyagblɔɖi ƒe nunanae wònye le mewò.
71 Eye hafi woate ŋu atsɔ ame ma alo nyagblɔɖi ma na hamea la,
ele be woadrɔẽ akpɔ le gbɔgbɔme ʋɔnudrɔl̃a eve alo etɔ̃ ŋku me. Esia
le teƒea? Le enu, azɔ, Paulo gblɔ be, “Mi katã miate ŋu agblɔ nya ɖi,
ɖekaɖeka.” Ne woɖe nane fia ame sia la, mina ame keme nazi ɖoɖoe.
Enyo, ema awɔe be nyagblɔɖilawo woasɔgbɔ ekem, le egbe ƒe nufiafia
nu. Kpao, Pentekoste hamea, míetsaka nuawo keŋ. Eye susu ma tae
Mawu mate ŋu age ɖe eme o, vaseɖe esi míana be nuawo nadzɔ ɖe
ɖoɖo me eye ɖe Biblia nu. Ele teƒe. Ele be miake ɖe mɔ dzɔdzɔe la
ŋu. Aleke miate ŋu atu aƒe aɖe ne mimekpɔ ɖoɖogbalẽtata la dzi o?
Mikpɔea? Ele be miadze nua gɔme nyuie.
72 Azɔ, le ema me la, nyagblɔɖila, miakpɔ ɖeke si atɔ ɖe Yesaya,
Mose ŋgɔ akpɔ o. Ɖeka tsitre kpɔ, gbeɖeka, Kora, henɔ agbagba dzem
be yeahe nya ɖe eŋu, eye Mawu gblɔ be, “Mã ɖokuiwò ɖa, Mele nana
ge anyigba nake nu eye…” Ɖe wodzia ame nyagblɔɖilae. “Nunanawo
kple yɔyɔwo…-li doŋgɔ na dzimetɔtrɔ.” Emae nye Mawu ƒe ɖoɖodaɖi,
tso ɖevime keke tsi. Nusianu le teƒe deblibotɔ keŋ, nusi eya gblɔ be
enye nyateƒe heɖo kpe edzi heɖee do goe la. Enye Mawu ƒe Nya, si va
na nyagblɔɖila. Gake nyagblɔɖi ƒe nunana ya le hamea me.
73 Azɔ miebe, “Enyo, nyagblɔɖilawo nye Nubabla Xoxoa.” Oo,
gbeɖe! Nubabla Yeye me hã nyagblɔɖilawo li.
74 Agabo nye—nye nyagblɔɖila nɔ Nubabla Yeyea me. Mikpɔ
nyagblɔɖi Gbɔgbɔ si ɖiɖi le afima hegblɔ fia Paulo tso nenem nua
ŋu ɖa. Tete Agabo va tso Yerusalem, hekpɔ Paulo, eye wòtsɔ eƒe
alidziblanu bla eɖokuie, hetrɔ gblɔ bena, “ALE AƑETƆ GBLƆ ESI,
amesi blana esia la woablae ɖe kɔsɔkɔsɔ me ne eyi Yerusalem.”
Agabo, amesi tsitre hegblɔe, gblɔe nusi ava dzɔ la daɖi la, enye
nyagblɔɖila, menye amesi si nyagblɔɖi ƒe nunana le ye o.
75 Eye dɔyɔyɔ ƒe nunana kple bubuawo katã la, xɔñye Pentekostetɔ,
mietsaka nua keŋ. Nunanawo le hamea me, li na amesiame si le
hamea me ƒe zazã, amesiame si wonyrɔ̃ ɖe Ŋutilã la me ko. “To
Gbɔgbɔ ɖeka me wonyrɔ̃ mi katã ɖe eme.” Eye Biblia gblɔ be…

“Enyo, dɔyɔyɔ nunana le asinye.”
76 Enyo, Biblia gblɔ be, “Miʋu miaƒe vodadawo me na mia nɔewo,
eye mido gbe ɖa ɖe mia nɔewo ta.” Ame ɖesiaɖe nedo gbe ɖa ɖe
nɔvia ta. Mimenye hatsotso si mã o; mienye hatsotso si lénɔvisi, ɖedu.
Mikpɔea?

Azɔ, eye emae nye alesi gbɔgbɔvɔw̃o wɔa dɔe ɣeaɖewoɣi.

77 Azɔ mikpɔ nusi Paulo gblɔ ɖa, “Ne ame ɖeka ƒo nu kple
gbegbɔgblɔ eye ame bubu ɖe egɔme la, ke nusianu si wògblɔ la, mina
woadrɔẽ hafi ko hame la nate ŋu axɔe.”
78 Azɔ, esia mate ŋu anye Ŋɔŋlɔwo gatrɔgblɔ o, alo nu bubu aɖe
abe ema ene o. Mawu mewɔa togatoe na Eɖokui o. Ke boŋ anye
toklãnana hamea. Ekema ne ʋɔnudrɔla nyuiwo gblɔ be, “Míaxɔ esia.”
Esɔ gbe, etso Aƒetɔ la gbɔ. Ame evelia be, “Míaxɔ esia.” “Le ame eve
alo etɔ̃ ƒe nu me, woaɖo kpe nya sia nya dzi.” Ekema hame la axɔe ayi
ɖadzra eɖokui ɖo na nusia. Ne numa gblɔ, nua meva me o la, ekema
mixɔ gbɔgbɔvɔ̃ aɖe le mia dome. Ele teƒe. Eye ne eva me la, ekema
mida akpe na Mawu, Mawu ƒe Gbɔgbɔ le mia dome. Mikpɔea? Azɔ,
afimae wòle be mialè ŋku ɖo ahakpɔ nyuie. Eyata, migadi be miatsi
dzi o. Nyemate ŋu awɔ ŋku hẽwo na ɖokuinye evɔ wònye blɔtɔwoe
le asinye o, mikpɔea, ele be ŋku blɔ siwoe le asinye la nadze ŋunye.
Azɔ, afimae gbɔgbɔvɔw̃o wɔa dɔ le le gbɔgbɔme mewo gome.
79 Azɔ nane li gbɔna le afisia si goglo ŋutɔ, ke mekpɔ mɔ be magoglo
akpa o. Azɔ le afima le Samuel 28 me, medi be maxlẽ Ŋɔŋlɔ aɖe
le afii enumake fifi laa. Medi be miaɖo to nyuie. Ke medi be mahe
“gbɔgbɔvɔw̃o,” vɛ afia mi alesi wowɔa dɔe le hamea me tututu, kple
alesi nu vavã ɖesiaɖe si li la ƒe katafiti le Satana si. Azɔ àte ŋu akpɔe,
le Biblia ƒe nya nu, bena gbɔgbɔvɔw̃o vana Kristotɔwo dome eye
wosrɔã ame.
80 Eye zi geɖee mieɖea gbeƒã amewo be wonye Kristotɔwo ne
wogblɔ be, “Mexɔ Yesu Kristo dzi se.” Tsyoo, gbɔgbɔvɔw̃o hã xɔnɛ
sena nenema ke, ke wodzoa nyanyanya. Ema menye dzesi kura be
èkpɔ ɖeɖe o. Le zã siawo ƒe ɖeka me la medi be maɖo tiatia dzi,
eye ekema miakpɔ nusi ɖeɖekpɔkpɔ nye. Mikpɔea? Menye nusi èɖo
naneke awɔ le eme, le ɖoƒe gbãtɔ, alo le ɖoƒe mlɔetɔ o, alo esi ŋu nàte
ŋu awɔ nane le o. Mawu ɖea ame, ɖoɖomanɔŋuie. Nɔvi, ema ge ɖe
eme nyuie, alo oa? Azɔ, ade mia dzi wu be miaɖe numa ɖa le miaƒe
nuɖoanyi la me, esi míegale esia dzi. Esɔ gbe.
81 Abraham enye xɔse ƒe gɔmetoto. Ete teƒea? Oo, Abraham xɔ
ŋugbedodo. Ke Mawu yɔ Abraham le esi wònye ame ŋkuta aɖe ta,
mesusui nenema? Kpao, amegã. Edo go le Babilon, le—le Kaldea ƒe
anyigba dzi, le Ur dua me, eye Mawu yɔe hewɔ Eƒe Nubabla kpakplii,
ɖoɖomanɔŋuie. “Maɖe wò. Eye menye wò, Abraham ɖeɖe o, ke boŋ
wò Dzidzime hã,” ɖoɖomanɔŋuie.
82 Mawu wɔ nubabla kple ame, ke ame gbãna eƒe nubabla ɣesiaɣi;
ame melé eƒe nubabla kple Mawu me ɖe asi kpɔ gbeɖe o (Womelé
sea la me ɖe asi kpɔ o; womate ŋu alé se la me ɖe asi o; Kristo va
ke Yeŋutɔ hã gbã se la.) elabena amenuveve na ɖela vɔ xoxo, Mose,
na sisidzo ƒe mɔnu aɖe, eye ale, sisidzo la boŋue, eye ale amewo, le

esia megbe la, wogadi kokoko be yewoawɔ nane. Ame dzena agbagba
ɣesiaɣi ɖaa be yeawɔ nane atsɔ ɖe ye ɖokuie, evɔ la màte ŋu awɔe
o. Esia nye eƒe dzɔdzɔme. Kasia wonya kpɔe dze si be yele amama,
le Eden bɔa me ko la, ewɔ gboti ƒe aŋgbawo tro ɖe ali. Ele teƒea?
Gake ekpɔe bena esiawo mele dɔa wɔ ge o. Naneke meli si ame nàte
ŋu awɔ si ate ŋu aɖe ɖokuiwò o. Mawu ye ɖe wò ɖoɖomanɔŋuie, le
agbenɔɣia katã me va yi. Eye ekema ne èkpɔ ɖeɖe la, ɖe èkpɔ ɖeɖe.
83 Mikpɔ Abraham ɖa. Nɔvi sia yi, ɖe afima, eye Mawu tsɔ Palestinia
nyigba la nɛ hegblɔ nɛ be nègadzo le afima o. Yudatɔ ɖesiaɖe si dzo le
Palestinia la de megbe. Mawu gblɔ nɛ be nenɔ afima. Ne Mawu gblɔ
na wò be nàwɔ nane alo bubu la, eye mèwɔe o la, ekema ede megbe.
Ele teƒea? Esɔ gbe, kuɖiɖi va, be woado Abraham ƒe xɔse kpɔ. Eye esi
Abraham nanɔ afima la, o, mete ŋu nɔ afima o, elɔe ɖe me, hekplɔ
Sara eye woyi sigbe agbadroƒe alafa etɔ̃ sɔŋ (ɖe madi be ɣeyiɣi nanɔ
asinye mage ɖe numa me) dzo yi anyigba bubu dzi.
84 Eye esi woɖo afima la, ke ɣemaɣie wòkpɔ fia gã ma le afima,
Abimelek. Enye ɖekakpui aɖe si nɔ eƒe lɔlɔt̃ɔ dim, ale wòkpɔ Abraham
srɔ,̃ Sara, eye eƒe nu lé dzi nɛ. Ke Abraham gblɔ be, “Azɔ, wò gblɔ nɛ
be nɔvinyenyɔnu nènye eye menye nɔviwòŋutsu.”
85 Ale numa dze Abimelek ŋu, eyata egblɔ be, “Esɔ gbe, míakplɔe
ayi ɖe fiasa la me.” Eye mesusu kpɔ alesi nyɔnuwo dzra ɖo nɛ, ke
eyina eɖe ge le ŋufɔke.
86 Eye Abimelek nye amenyui aɖe, amedzɔdzɔe. Ke le zã ma me,
esime wònɔ alɔ̃ dɔm la, Aƒetɔ ɖe eɖokui fiae gblɔ bena, “Àku kokoko.”
Egblɔ be, “Ŋutsua ƒe…Nyɔnu ma si ekplɔ tso afima be yeaɖe la, ŋutsu
bubu srɔẽ.” Azɔ milé ŋku ɖe anyi. “Ŋutsu bubu srɔẽ.”
87 Nukaŋutie, egblɔ be, “Aƒetɔ, Wò ŋutɔ enya nye dzi ƒe
fɔmaɖimaɖi,” amedzɔdzɔe, ame kɔkɔe. “Wò ŋutɔ enya nye dzi ƒe
fɔmaɖimaɖi. Ŋutsu ma gblɔ nam be ye ‘nɔvinyɔnue.’ Ke ɖe eya ŋutɔ,
megblɔ nam be, ye ‘nɔviŋutsu ye oa’?”
88 Ebe, Mawu gblɔ be, “Menya wò dzi ƒe fɔmaɖimaɖi, eyata Mekpɔ
tawò be magawɔ vɔ̃ ɖe Nunye o. Gake Nye nyagblɔɖila wònye!”
Aleluya!
89 Nuka wònye? Megbedela, kple alakpa sue, dala. Ele teƒea? Oo,
gbeɖe, alakpa sue yi aɖeke meli o. Loo wonye alakpa yibɔwo alo
womenye alakpa kura. Ŋutsu la nɔ afima nɔ alakpa dam ɖika, nɔ
gbɔgblɔ be ye “nɔvinyɔnu” vɔ wònye srɔã ye, le akpakpa tom na nya,
hede megbe.
90 Eye le afii la amedzɔdzɔe aɖe esi le tsitre ɖe Mawu ŋku me,
hegblɔ be, “Aƒetɔ, Ènya nye dzi.”

91 “Gake nyemaɖo to wò gbedodoɖa o, Abimelek, ke boŋ gbugbɔe
yi…gbugbɔ nyɔnua yi eye nàna wòado gbe ɖa ɖe ta wò. Enye Nye
nyagblɔɖila; maɖo toe.” Ẽ ɖe, megbedela, aʋatsokala, gake, “Eyae
nye nyagblɔɖila.” Nyateƒe yea? Ema nye Biblia.
92 Azɔ, migatsɔe tẽ yi ɖe Kalviniste ƒe akpa dzi o, “Ne ènya ɖo
amenuveve me kpɔ ko la, èle amenuveve me ɖaa,” elabena miava ge
ɖe vlodoame me. Mikpɔea? Azɔ, milala vie, míakpɔ game le kwasiɖa
sia me be míahe esia ɖe go miafia mi alesi gbegbe wosɔ ɖe dzidze
nue. Gake migabu be le esi miewɔ nane si menyo o la ta mietsrɔ̃
gbidi o. Nènye Mawu ƒe vi, wodzi wò kple Mawu ƒe Gbɔgbɔ, mienye
Mawu viŋutsuwo kple vinyɔnuwo, eye miaƒe kutsetsewo aɖi ɖase le
wo ɖokui si. Yee ma.
93 Azɔ, míawoe si, le anyigba la dzi vɔ. Azɔ, medi be maxlẽ afisia,
le kpuikpui 6 lia me.

Eye Saul bia nu YEHOWA, ke YEHOWA meɖo ŋu nɛ le drɔekuku
me loo alo to Urim, alo nyagblɔɖila dzi o.

Eye tete Saul gblɔ na eƒe dɔlawo bena, Midi nyɔnua ɖe si me
ŋɔliyɔgbɔgbɔ le la nam, ne mayi egbɔ, aɖabia nui ase.
Mate ŋu atsɔ nane daɖe ameƒoti dzi le afisia tututu, hena…“Midi

nyɔnu aɖe nam si me ŋɔliyɔ gbɔgbɔ le.”
…Eye eƒe dɔla gblɔ ale nɛ bena, Kpɔɖa, nyɔnu ŋɔliyɔla aɖe

le En-dor.
Tete Saul trɔ eƒe nɔnɔme, hedo awu, awu bubuwo, eye eya

kple eve…eya kple ŋutsu eve wòyii, heva nyɔnu la gbɔ le zã
me: eye wo gblɔ bena, taflatse,…-kanu ne wò nàyɔ ŋɔli nam,
eye nakplɔ…amesi, mayɔ na wò la vɛ nam.
Eye nyɔnu la gblɔ nɛ bena, Kpɔɖa, wò ŋutɔ ènya nusi Saul

wɔ, ènyae, eye wòtsrɔ̃ ŋɔliyɔlawo katã kple…afakalawo ɖa le
anyigba la dzi: eyaŋuti…nèle mɔ̃ trem na nye agbe, be nàwum?
Tete Saul ɖo eŋu, ta YEHOWA nɛ, bena, Meta Yehowa ƒe agbe,

ne fɔɖiɖi anɔ dziwò le nya sia me fĩ…
Tete nyɔnu la gblɔ bena, Ameka yɔ ge mala na…wò? Eɖo ŋu

bena, Yɔ Samuel nam.
Esi nyɔnua kpɔ Samuel la, edo ɣli kple gbe sesĩe: eye nyɔnu la

gblɔ na Saul, bena, Nukaŋuti nèblem? evɔ wònye wòe nye Saul
hafi.
Ke fia la gblɔ nɛ bena, Megavɔ̃ o: nuka nèhekpɔ ma? Ke nyɔnu

la ɖo ŋu me…na Saul bena, Mekpɔ mawua ɖe le dodom tso
anyigba tu me.

Eye wòbiae bena, Aleke eƒe nɔnɔme la le? Ke eɖo ŋu bena,
Ametsitsia ɖe le dodom; eye wòdo awu ʋlaya. Esi Sam-…(Emae
nye nyagblɔɖila ƒe awu ʋlaya, tsã ɖe. Mikpɔea?)…dze sii
bena Samuel ye la, eye wòtsi tre kple…ke ede ta agu, eye
wòbɔbɔ.
Eye Samuel gblɔ na Saul bena, Nukaŋuti nèɖe fu nam, eye

nèkplɔm vɛ? Eye Saul ɖo ŋu, gblɔ bena, Meɖo xaxa me
ŋutɔ; elabena Filisitɔwo le aʋa wɔm kplim, ke Mawu trɔ ʋu
le yonyeme, eye megale nya ŋu ɖom nam azɔ, to nyagblɔɖila
dzi loo alo, to drɔẽ me o: eyata me…woyɔ wò vɛ, ne nàgblɔ
nusi dze be mawɔ la nam.

Eye tete Samuel gblɔ be, Evɔ nukaŋuti…nèle nu…,biamem,
esi wònye YEHOWA trɔ ʋu le yowòme he—hezu wò futɔ?
Ke yehowa ye wɔ kpli wò abe alesi wògblɔ to dzinye ene: eye

YEHOWA ye xɔ eƒe fiaɖuƒe la le asi wò, hetsɔ na hawòvi si nye…
Dawid:

94 Azɔ, mia dome ame geɖewo, nya esia nyuie. Azɔ miedi be míage
ɖe eme ziɖeka, ke Mawu nakpe ɖe mía ŋu fifia, be míaŋɔ ɖe eme. Azɔ
milé ŋku ɖe eŋu. Ŋutsua ɖe nɔ anyi, nye Saul, amesi wobu kpɔ be
enye nyagblɔɖila, elabena egblɔ nya ɖi kpakple nyagblɔɖilawo. Ele
teƒea, nufialawo? Azɔ, le afii la ŋutsua le megbe dem. Ele teƒea? Gake
miɖo ŋku dzi afisie Samuel gblɔ be ava nɔ, kpakple ye, le ŋufɔke. Edzo
do ŋgɔ na kuɣi, mikpɔea. Esɔ gbe, ne ègbe ɖe tsɔ le me na Mawu la,
Mawu aɖe wò ɖa le anyigba dzi.
95 Mikpɔ Korintotɔwo ƒe agbalẽ me le afima, alesi Paulo de ɖoɖo
ame mawo me. Egblɔ be, “Gbã la, meda akpe na Mawu ɖe mia ta,
bena nenem nu ƒomeviwo mele mia dome o, kple bubuawo, kple
alesi—alesi gbɔgbɔme nunana aɖeke mede le mia dome o.” Enɔ nusi
nye woƒe tsitrenɔƒe, le Kristo me la gblɔm fia wo. Emegbe ede asi zu
dada ɖe wo dzi, heƒo nu na wo kuɖe woƒe nyɔnu mawunyagblɔlawo
ŋu, kple alesi wonɔ nu wɔmi, kple alesi wonɔ nu ɖumee le Aƒetɔ ƒe
kplɔ̃ ŋuti.

Eye gɔ̃ hã ame ɖeka li kple fofoa srɔ,̃ eye wogblɔ na ame sia le
Kristo me be, “Mitsɔe de asi na abosam, hena eƒe ŋutilã ƒe tsɔtsrɔ,̃ ale
be eƒe luʋɔ nakpɔ ɖeɖe.” Mikpɔea, yee ma, mitsɔe de asi. Biblia gblɔ
be, “Le esia ta ame geɖewo gbɔdzɔ le mia dome, eye geɖewo dɔ̃ alɔ,̃”
woku doŋgɔ na kuɣi le nuvɔ̃ ta. Mawu aɖe wò ɖa le mɔ la dzi; nusi
nye dzesi nyui bena ènye Kristotɔ, ne woɖe wo ɖa.
96 Eyata, mide dzesii le afisia, wobu Saul nyagblɔɖilawo dometɔ
ɖeka, alo ɖe nyagblɔɖilawo dome kpɔ, elabena egblɔ nya ɖi. Ke azɔ
ede megbe, elabena meɖo to Mawu o, eye wodze eƒe fiaɖuƒe la le

esi me hetsɔe de Dawid si me, amesi Mawu to Samuel dzi si ami na,
kple amigoe.
97 Mide dzesii, ɣemaɣi la, mɔnu etɔẽ li wotsɔ sea gbe tso Mawu
gbɔ; gbãtɔ enye—enye nyagblɔɖila, evelia enye drɔẽkuku, eye etɔl̃ia
enye Urim kple Tumim. Eye wo dometɔ ɖeka laɖo eŋu. Azɔ, minya
nusi nyagblɔɖila nye, minya nusi gbɔgbɔme drɔẽ nye, eye minya nusi
enye Urim kple Tumim hã. Minyaa, nyitsɔ aɖe la mebia ŋu—ŋutsua
ɖe se be nukae nye Urim, ke ŋutsu la mete ŋu gblɔ nusi wònye la
nam o, Urim kple Tumim. Edze ƒã be, Mawu ɖoa nya ŋu to esiawo
dzi. Mikpɔea?
98 Eye abosam wɔna nenem nuawo ɖesiaɖe ƒe katafititɔ; adzetɔ,
aʋatso nyagblɔɖila, kple kristalokpe fakala. Mikpɔea?

Azɔ, Urim kple Tumim la wotsɔnɛ kuna Aron ƒe akɔta, le afii, eye
kpewo le Urim kple Tumim la dzi. Eye wotsɔnɛ kua gbedoxɔ me. Eye
ne womeka ɖe nane dzi o la, woyina Mawu ŋku me, hena ŋuɖoɖo,
eye dzo sina ɖe Urim kple Tumim ma dzi, nusi fia be, enye Mawu ƒe
lɔlɔñu loo, menyee o. Azɔ, Urim kple Tumim la mena ŋuɖoɖo o la…
Azɔ, ema nyena ŋuɖoɖo si tso Mawu gbɔ tẽ.

Azɔ, Urim kple Tumim egbetɔa la; kpɔlimekala atsɔ kristalokpe
nogoo, be yeatsɔ sɔ kple Ema; alakpa nu. Mawu li le trinita me; Mawu
ƒe ŋusẽ li le trinita me. Eye abosam li le trinita me, eye eƒe ŋusẽwo
li le trinita me. Ke mate ŋu aɖo kpe dzi kple Biblia. Ke Urim kple
Tumim ma la, ye…eya ke koe nye Kristalokpe nogo si abosam zãna
egbe. Eye aʋatso nyagblɔɖila si li egbe, si li na míawo fifia la, nye,
alo, adze, alo kpɔlimefakala si nɔ anyi tsã, eyae xɔ nyagblɔɖila teƒe le
abosam ƒe akpa dzi. Mikpɔ nya si medi be magblɔa?
99 Azɔ, ekema, Urim kple Tumim egbetɔa enye Biblia. Ne amea ɖe
na nyagblɔɖi aɖe alo drɔẽ aɖe mí, eye mesɔ kple, alo meɖe gbe abe
Mawu ƒe Biblia o la, alakpa ye. Migaxɔe se o.
100 Ŋutsua ɖe va gbɔnye eteƒe medidi o, tso India, afisi mele
dzadzram ɖo be mayi, enye mawunyagblɔla sue nyuia ɖe. Egblɔ
be, “Nɔviŋutsu Branham, meva afisia.” Ebe, “Nyɔnu aɖe xɔ Gbɔgbɔ
Kɔkɔe, eye,” ebe, “enye nyɔnu fatu nyuia ɖe.” Egblɔ be, “Ke nyɔnua
ɖe srɔ̃ kpɔ zi ene, eye eya kple srɔŋ̃utsu eneliae li. Eye megblɔ be,
‘Enyo, aleke wòate ŋu anɔ nenema, Aƒetɔ?’” Ke ebe, “Meyi ɖe Eŋku
me hegblɔ be, ‘Oo, ŋutikɔkɔe na Mawu!’ Ebe, ‘Aleluya! Woakafu
Mawu!’” Numa tɔgbe aɖe ko, minyae. “Ebe, ‘Aleluya! Woakafu
Mawu!’” Ebe, “Aƒetɔ gblɔ nam be, ‘Afisia la, mana drɔẽ aɖe wò.’”
Ke ebe, “Meku drɔẽ bena srɔñye, mekpɔe le ahasiwɔwɔ me. Ke etrɔ
va gbɔnye gblɔ bena, ‘Oo, ɖe nàlɔ̃ tsɔe kema, Victor? Nàlɔ̃ atsɔe
kema? Nyeme…’ ‘Nukaŋutie,’ megblɔ be, ‘kakaɖedzitɔe, matsɔe ake

wò agatrɔ axɔ wò.’” Egblɔ be, “Azɔ, nenemae mewɔ.” Ebe, “Mikpɔea,
metsɔe ke.”
101 Megblɔ be, “Victor, drɔẽ wò la vivi kaka glo, gake abosam ye
nae wò.”

Egblɔ be, “Nukata?”
102 Megblɔ be, “Mesɔ kple Mawu ƒe Nya o. Nyɔnua le agbe le
ahasiwɔwɔ me. Maglomadae. Mate ŋu anɔ agbe kple ŋutsu ene o.
Esɔ gbe. Ne egblẽ ema ɖi gatrɔ yi gbãtɔa gbɔ la, egavlo ɖedzi wu
alesi wònɔ le gɔmedzedzea. Ele be wòanɔ tre, eƒe agbe ŋkeke mamlea
katã.” Megblɔ be, “Ènya bena numa mesɔ kple Mawu ƒe Nya o. Eyata
eƒe…drɔẽ wò la nye alakpa.” Megblɔ be, “Mate ŋu asɔ kple Esia o.”
103 Eye ne nyagblɔɖila na nyagblɔɖi aɖe, eye woawo fo nu, hedi be
yewoanya ne nyagblɔɖi ma nye nyateƒe mahã la, wotsɔnɛ ɖo Urim
kple Tumim ŋku me. Eye ne Mawu ƒe Gbe da dzowo ɖe Urim kple
Tumim dzi la, ekema enye Nyateƒe, matrɔmatrɔ. Eye ne amea ɖe na
gɔmeɖeɖe aɖe, alo ku drɔẽ aɖe, ɖe Biblia me ƒe nane nu, eye, alo nua
ɖe alo bubu, eye mesɔ kple Mawu ƒe Biblia o la, ke enye alakpa. Urim
kple Tumim gali egbe. Ne Mawu ƒe Nya ƒo nu la, ekema emae nye
Mawu ƒe Gbe si va tẽ, abe alesi Urim kple Tumim nɔ hafi wova ŋlɔ
Biblia ene. Amen! Aleluya! Mese le ɖokuinye me sigbe mawusubɔla
ene fifi laa. Migakpɔm sigbe wotsomiwɔla ene o, nenye be miawɔe.
Menya, menya afisi metɔ ɖo. Nyemetra o. Ele teƒe.
104 Afii Nyateƒe la le, Mawu ƒe Nya! Nyemetsɔ le eme na drɔẽ ka
ƒomevi èku, alo nyagblɔɖi ka ƒomevi èna o, ne menye Mawu ƒe Nya
ye o la, eda ƒu, ne mesɔ kple Nya ma o. Eyae nye kuxi la egbe. Ame
ɖeka ku drɔẽ, eɖe kpɔ ŋutega, eɖe xɔ gbegblɔgblɔ, eɖe xɔ ɖeɖefia;
ena be nua katã tsaka keŋ kple nusianu, ale miekpɔ kɔmahatsɔŋkɔwo
hemã le nu ɖesiaɖe me. Èle be miatrɔ he nu la yi gɔmeɖoanyi mlɔetɔa
gbɔ, ke eyae nye Mawu ƒe Nya. Ele teƒe.
105 Wotu hamewo ɖe ɖeka dzi, gblɔ be, “Oo, Yesu gbɔna le sɔ ɣi dzi.
Menya. Mekpɔ Eyama le ŋutega me.” Wowɔ hame ma ƒomevi. “Oo,
Aleluya! Egbɔna le alilikpo dzi.” Wowɔe ɖe ema ƒomevi dzi. Klã wo
dome, eye emã wo me, heyɔ wo nɔewo be “akaga ƒe atɔ”, kple “yɔewo
nɔƒe,” kple nu ɖesiaɖe. Nukaŋutie, nɔviŋutsu, esia fia, le ɖoƒe gbãtɔ
be, miaƒe dzi mele dzɔdzɔe kple Mawu ne miewɔ nenema o. Ele teƒe.
Nɔviwo míenye.Ele be míalé ɖe mía nɔewo ŋu.Míehiã mía nɔewo.
106 Azɔ mikpɔe. Saul de megbe, eye wòyi afima. Eyama, Mawu, trɔ
Eƒe mo ɖa tso egbɔ. Eye wòyi afima ɖabia nu se le nyagblɔɖilawo gbɔ.
Nyagblɔɖilawo yi hedze agbagba be woagblɔ nya ɖi, gake Mawu zi
ɖoɖoe, mena ŋutega o. Nyagblɔɖila la trɔ gbɔ, bena, “Nyemete ŋui o.
Kpao. Megblɔ nyaa ɖeke nam kuɖe ŋuwò o.”

107 Enyo, emegbe egblɔ be, “Aƒetɔ, na drɔẽm maku.” Zã ɖe zã megbe,
drɔẽ ɖeke meva o.
108 Emegbe eyi ɖe Urim kple Tumim gbɔ, hegblɔ bena, “Oo Mawu!
Mebia nyagblɔɖilawo, Mebia drɔẽwo, azɔ Wò ŋutɔ kpe ɖe ŋunye.
Nàlɔ̃ awɔea?” Ɖoɖoe zi, dzo aɖeke mesi kura o.
109 Emegbe etrɔ hebia adzetɔ ta se, vlotɔ, ɖigbɔtɔ. Eye wòyi egbɔ,
ebe dzaa trɔ eƒe nɔnɔme heyi. Eye adzetɔ sia do go yi ɖayɔ Samuel
ƒe gbɔgbɔ.
110 Azɔ, menya nusi bum miele. Ame geɖewo gblɔ be, “Menye
Samuel ye ma o.” Gake Biblia gblɔ be Samuel ye, eye Samuel wònye.
Ewɔ yaa alesi mielé numae, alo? Gake Samuel ye. Biblia gblɔ be eyae.
111 Eye ŋɔliyɔla ma te ŋu yɔe vɛ, ke Samuel wòyɔ vɛ. Eye Samuel nɔ
afi bubu, gake enya nusi nɔ edzi yim la, eye egatsi tre ɖe afima do
eƒe nyagblɔɖila ƒe awu ʋlaya. Eyata, nɔviŋutsu, ne èku la, mèku o,
ègale agbe le afia ɖe, le afi bubu aɖe.
112 Mina matɔ te vie, be maɖo gbɔgbɔvɔŋ̃unyawo sia anyi nyuie hena
ɣeyiɣi ʋee aɖe. Enye gbɔgbɔvɔ,̃ gake ele kadede me kplikplikpli kple
gbɔgbɔme xexeame. Azɔ, egbe, gbɔgbɔyɔlawo li fũ siwo nya nu tso
gbɔgbɔme xexeame me ŋu tsɔwu amesiwo le wo ɖokuiwo yɔm be
Kristotɔwo, evɔ la enye gbɔgbɔvɔ.̃ Le Biblia ŋɔli la nu ɖeka ma ke koe.
113 Esime Yesu nɔ anyigba dzi afii la, nufialagã mawo kple
agbalẽnyalawo kple nufialawo, nyuitɔ wu siwo li dometɔ aɖewo,
siwo do tso bibliasuku nyuitɔwo wu esiwo míate ŋu ana egbe. Eye
amekɔkɔe, xɔŋkɔ, ye wòdze be woanye. Ne wokpɔ Lewivi aɖe la,
elebe wokpɔe be enye amemaɖifɔ, amedzɔdzɔe le go sia go me.
Ke hã ame ma menya nu tso Mawu ŋu wu nusi alegeli nya tso
snowdzifɔkpawo ŋu o. Esime Yesu va la, mete ŋu dze Sii o, ke eyɔ
Yesu be “gbɔgbɔvɔ.̃” Egblɔ be, “Enye Beelzebub, gbɔgbɔvɔ̃ ƒe fia.”
Ele teƒea?
114 Eye gbɔgbɔvɔ̃ aɖe si ƒomevi nye gblɔetɔ la va do, si bla ame daɖi
ɖe yɔdo me afima, kple nu ɖesiaɖe, eye wonɔ ɣli dom. Gbɔgbɔvɔ̃
ŋutɔ gblɔ be, “ Mìenya Amesi Nènye. Wòe nye Mawu ƒe Vi, Kɔkɔe
Tɔ la.” Ele teƒea? Adzenɔwo kple adzetsuwo, gbɔgbɔvɔw̃o, kpɔ
Mawu ƒe Vi la dze Sii; esime sukudelawo, mawuŋunusɔsrɔ̃ suku ƒe
mawunyagblɔlawo dze Sii be enye Beelzebub. Eka tɔe dzɔ, gbɔgbɔvɔ̃
alo mawunyagblɔla? Gbɔgbɔvɔ̃ tɔe dzɔ. Eye, nɔviŋutsu, nua metrɔ fũ
akpa egbe o. Womedze sii Mawu ƒe ŋusẽ o.
115 Meka nufiafia alesinu èxɔ o la, àte ŋu adze agbagba atra esia
ɖe mewò. Mawu mele nyatinyati gãwo me o. Mawu la dzi dzadzɛ
me wòle. Àte ŋu atsi tre ɖe afisia, agblɔ nyatinyati gãwo, sigbe
nyemenya nuka o, ema mate wò ɖe Mawu ŋu o. Àte ŋu atsi tre asrɔ̃

alesi nàte ŋu atrɔ gblɔ mawunya aɖe agblɔ nusiawo, ema mate wò
ɖe Mawu ŋu tsɔwu o. Ate ŋu asrɔ̃ nyadigbalẽ vaseɖe esi nàdɔ̃ alɔ̃
kple ɖeka, gake kokoko la mate wò ɖe Mawu ŋu wu o. Dzi bɔbɔe,
bɔbɔɖeanyi, le gblɔenyenye me, eyae nye nusi ate wò ɖe Mawu ŋu.
Ke esia nyateƒe. Amen! Dzi bɔbɔe, Mawu lɔña. Azɔ, meka be mènya
wò ABƉ o la, ema mewɔ naneke o. Dzi bɔbɔe ɖeɖe ko! Dzi bɔbɔe mee
Mawu nɔna; menye sukudede me o, menye sukuwo mee o, menye
mawuŋunusɔsrɔ,̃ bibliasukuwo o, mele teƒe mamlɛ siawo katã o; mele
nyati gãwo me o, alo mele teƒe nyakpɔwo o. Mawu nɔna ame ƒe dzi
me. Eye zi alesi nate ŋu aɖiɖi ɖokuiwò ɖe anyi la, azu gblɔe wu la,
nenemae nazu gã ɖedzi le Mawu ƒe ŋku me.
116 Mina matsɔ nane na mi. Mekpɔ be miaƒe agblewo yɔ fũ kple
lu le egodo afima. lu ʋaʋã dea ta agu kokoko. Luti sue adzɔ ɖe
tsitrenu afima, anɔ ya ƒom yi afisiafi sigbe eyae nya nusianu keŋ ene,
naneke mele eƒe ta me o. Nenema wòle na ɖekakpui siawo ƒe geɖewo
amesiwo buna be nu geɖe le yewo ƒe tame, evɔ naneke mele woƒe dzi
me, hafi o. Ta si le kɔkɔe la abɔbɔ na Ŋusẽ, ade dze si Yesu Kristo abe
Mawu ƒe Vi ene, eye axɔ Eƒe dɔwɔwɔwo dzi ase.
117 “Ke Enye eyama ke, etsɔ.” Oo, wode dze Sii, godoo ɖe, le
ŋutinyawo ƒe nukpɔkpɔ nu. Gake menye ŋutinya ƒe nyae o. Amewo
tsona agblɔ be, “Oo, mexɔ Pentekoste dzi se, esime woxɔ tsidzadza
gãa kple nuwo nenema,” eye wota dzo. Amesi vuvɔ bla la mate ŋu
aƒu dzo si wota o. Dzo tata menaa dzodzo o. Numae wonye tsã. Nuka
wònye egbe, nenye be Enye eyama ke etsɔ, egbe yi ɖe mavɔmavɔ?
Emae nye dzo si wota la. Vuvɔ lé amea ɖe woyina kuku ge, bena,
“Kpɔ ɖa dzo gãa ɖee ma le wo si le afima.” Nukaŋutie, ema made
dzodzo lãme na wò o.
118 Nusi wowɔ va yi le Pentekoste, nusi nɔ wo si le Nubabla la ƒe
gɔmedzedze la, gale mía si egbe! Eye kasia Mawu ɖo ga xɔdzo nua dzi
wodzɔ nyuie, eye Hame la wɔ ɖeka ko la, Kɔkɔdzoe lava. Gake miete
ŋu ɖo xɔse na Mawume dɔyɔyɔ teti hã o, keke wòava nye Kɔkɔdzoe,
elabena mi katã mietsaka, ɖeka le go sia me eye ɖeka le go ma me.
“Dɔkta Ale-kple-ale gblɔ be nusiae Wònye. Enyo, nye mawunyagblɔla
gblɔ be Nusia Wònye.”
119 Eteƒe medidi o, nyɔnua ɖe gblɔ be, “Enye ameflula aɖe ko.” Ebe,
“Nye fadae gblɔ nam nenema.” Madi be eƒe fada la nava afisia kpɔ ko,
ne miakpɔ amesi nye ameflula. Ẽ ɖe. Miakpɔ amesi enye ameflula.
Neva mee kpɔ.
120 Le afii eteƒe medidi o la, le Harlingen, Texas, míenɔ takpekpe
aɖe wɔm le afima. Eye woklã dzesi gã fũ, ɖe afisiafi le ʋuwo ŋu le
zã ma me esime meyi ɖe afima, bena FBI va afima be yeaklo nu le
dzinye abe ameflula ene. Eyata nyɔnuvi suea ɖe kpɔ dɔyɔyɔ le Texas

afia ɖe le afima. Enɔ dzigbe ɖaa ke, ke, me—mesusu be, anɔ sigbe
agbadroƒe akpe ɖeka lɔƒo, le dzigbe ɖaa ke le Panhandle gbɔ. Eye
nusia va me le anyigbe ke le Harlingen, le anyigbe liƒo ŋu. Nɔviŋutsu
Baxter va, gblɔ be, “Nɔviŋutsu Branham,” ebe, “ʋunyaʋunya si le
afima la mekpɔ etɔgbe kpɔ o, amewo sɔgbɔ de akpe ene alo atɔ hã.”
Ke ebe, “Eye gawu la, le afisiafi, FBI le lé wò ge le nyagblɔkpea dzi
fiẽ sia, ahaklo nu le dziwò.”

Megblɔ be, “Enyo, tsã ɖe esia adzɔ dzi nam.”
121 Ebe, “Enya nyɔnuvi sue ma si kpɔ dɔyɔyɔ nyitsɔ zã mea?”
122 Megbɔ va aƒe me teti tso…henɔ gegem ɖe nye xɔme. Mese nane
nɔ ɣli dom, eye metsa ŋku. Mesusu be ɖewohĩ ɖe adzo tso amea ɖe.
Nyɔnuvia ɖe wònye. Eye metrɔ kpɔ megbe. Megblɔ…Eye metrɔ yi
megbe, megblɔ be, “Nukae dzɔ, Aƒenɔ?” Ke nyɔnuvi eve tsi tre ɖe
afima, woxɔ abe ƒe wuiadre, wuienyi ene, wosɔ, wokpla asi na wo
nɔewo, henɔ avi fam.
123 Ebe, “Nɔviŋutsu Branham!” Menya azɔ be wodze sim. Ebe, “Míe,
mekɔe tso didiƒe ke va afisia.” Ebe, “Ele be woakɔe yi aɖaʋakpɔ me.”
Ke nyɔnuvi sue la nɔ nye takpekpe me le Lubbock, Texas. Eye wòbe,
“Menya be ne mate ŋu aɖo afisia kplii eye nàdo gbe ɖa ɖe eta ko la,
mexɔe se be Mawu ayɔ dɔe.”
124 Enyo, mesusu be, “Xɔse kae nye esi!” Eye megblɔ be, “Enyo,
azɔ, nɔvinyɔnu, ɖe nate ŋu akplɔe…” Eye ɣemaɣi tututu megblɔ be,
“Mieɖo ʋu ŋutiɖiɖi sue aɖe va, alo menye nenemaea?”

Ebe, “Ẽ!”
Eye megblɔ be, “Daawò nye wɔmitɔ.”
Egblɔ be, “Ele teƒe.”
Megblɔ be, “Ènye Metodiste hame tɔ.”
Egblɔ be, “Nyateƒe tututue.”

125 Eye megblɔ be, “Esi miele mɔ dzi gbɔna la ʋu mu na mi kloe. Wò
kple nyɔnuvi sia minɔ nu kom esime mieva ɖo afiaɖe si wowɔ afã nye
kɔnkreti eye afã nye aŋɔ, ke miexa kɔna aɖe.”

Egblɔ be, “Nɔviŋutsu Branham, nyateƒe ye!”
Megblɔ be, “ALE AƑETƆ GBLƆ ESI, nyɔnuvi la haya.”

126 Le ŋufɔke la etɔ dzo dua katã, henɔ egblɔm na amesiame, nɔ
tsa ɖim le esia ta. Edze ƒã be, womedze sii le afima o, nenye be
enɔ nɔnɔme ma me tsã vavã alo menɔe o. Eye ale le gbemagbe la
me…Nɔviŋutsu Baxter gblɔ be, “Nɔviŋutsu Branham,” ebe, “nyɔnuvi
mawo le afima le woƒe nuwo ƒom te de aɖaka me.” Ke esiae nye nu
ɖeka si eya menya be menya o. Míaƒe ga vɔ keŋkeŋ. Nyemeɖe mɔ

gbeɖe be wòaƒo nu le eŋu o. Gake nyɔnuviawo dometɔ ɖeka tsɔ dɔlla
alafa asieke de nu—nudzɔdzɔ la me zã si va yi doŋgɔ na ema, hegakɔ
ga la ɖe dzi. Azɔ, eya menyae o, menyae vaseɖe egbe sia o, gake nyea
menyae. Mikpɔea? Bena me…Mawu gblɔ nam be ele nyonyo ge.
127 Eye Nɔviŋutsu Baxter gblɔ be, “Nɔviŋutsu Branham,” ebe, “anyo
wu be naɖe mɔ nam mayɔ nudzɔdzɔ vɛ vie.” Ebe, “Woxɔ Mawume
dɔyɔlaa ɖewo le afisia siwo bia nudzɔdzɔ le amesiawo si ŋutɔ ko.”
128 Megblɔ be, “Naneke o. O, amegã. Mèle ewɔ ge o. Nɔviŋutsu
Baxter, gbesigbe nàyɔ amewo na gadzɔdzɔ nenema la, ɣemaɣie nye
kpli wò míana asi mía nɔewo abe nɔviwo ene, eye ye ɖeka mayi.”
Mikpɔea? Megblɔ be, “Mègawɔ nenema o.” Megblɔ be, “Mawu tɔe
nye nyi siwo le togbe akpe dzi, eye nusianu nye Etɔ. Menye Eyama
tɔ. Eya lalé be nam.”

Egblɔ be, “Esɔ gbe.”
129 Eye le zã ma me tututu la egblɔ be, “Nɔviŋutsu Branham, kpɔ afii.
Amea ɖe…Kpɔ afii! Agbalẽkotoku aɖe esi le afii, ŋkɔa ɖeke mele edzi
o, agbalẽga dɔlla alafa asieke le eme. Nusi tututue hiã mí be miagate
ŋu aɖe zɔ.”

Megblɔ be, “Nɔviŋutsu Baxter.”
Egblɔ be, “Tsɔe kem.”

130 Ke xoxo la nyea menya be nyɔnuvi mae. Ke ale—ale le ŋufɔke la,
Nɔviŋutsu Baxter gblɔ be, “Nɔviŋutsu Branham, wole afima le woƒe
awuwo ƒom te, hele avi fam.”

Megblɔ be, “Nukae dzɔ?”
Egblɔ be, “Anyo wu be nàyi aɖakpɔ wo.”

131 Meyi ɖe afima le xɔ si me wole. Megblɔ be, “Xɔ ka me wole?”
Meyi ɖe afima heƒo ʋɔa. Mese wonɔ avi fam. Meƒo ʋɔa, eye nyɔnuvi
la do go va mɔa nu, egblɔ be, “Oo, Nɔviŋutsu Branham, evem ŋutɔ.”
Ebe, “Nyee he tukaɖa sia katã va dziwò.”

Megblɔ be, “Tukaɖa? Nukae dzɔ, nɔvinyɔnu?”
Ebe, “Oo, nye na FBI le yowòme tim.”
Eye megblɔ be, “Oo, ele teƒea?”

132 Egblɔ be, “Ẽ ɖe.” Ebe, “Mebu be meɖi ɖase le dua me egbe akpa,
kple nusianu.”

Megblɔ be, “Kpao.”
133 Eye wògblɔ be, “Nɔviŋutsu Branham, FBI le afima, ele afima, hele
nu klo ge le dziwò le zã sia me.”
134 Megblɔ be, “Enyo, ne me—mele nu gbegblẽ aɖe wɔm la, ehiã
be woaklo nu le dzinye.” Mikpɔea? Megblɔ be, “Kakaɖedzitɔe. Ne

Nyanyuie gbɔgblɔ hiã na nukoklo le ame dzi la, ã, mina woawɔe.”
Mikpɔea? Megblɔ be, “Me—me—mele agbe ɖe Biblia sia nu, eye
nusi Biblia sia megblɔ o la…Esiae nye nye taʋlinu, le afisia tututu.”
Mikpɔea? Eye megblɔ be, ke eya…

Egblɔ be, “Enyo,” ebe, “Ɖeko wòɖe fu nam be mewɔ nusi
mewɔ la.”

Megblɔ be, “Mèwɔ naneke o, nɔvinyɔnu.”
Egblɔ be, “Enyo, mele vɔvɔm̃ na afima yiyi oa?”
Eye megblɔ be, “O.”
Egblɔ be, “Enyo, FBI le afima.”

135 Megblɔ be, “Enyo, mena wova nye takpekpeme kpɔ tsã ke wokpɔ
ɖeɖe.” Megblɔ be, “Am. Al Farrar…”
136 Aʋafia Al Farrar, mia dometɔ geɖewo nya nu kuɖe eƒe dzimetɔtrɔ
ŋu le dzigbe afima le Tacoma Washington, ekpɔ ɖeɖe le afima tututu
le tudaƒe bɔ aɖe me. Eva takpekpe la me, egblɔ be, “Mekplɔ amesia
ɖo ƒe eve sɔŋ. Ke mese wogblɔ ganyawo, eye melé ŋku ɖe eŋu, heyi
to afisiafi.” Ke ebe, “Enye Nyateƒe, miele to ɖom wɔtsomiwɔlaa ɖe le
zã sia me o, miele to ɖom Nyateƒe la.” Egblɔ bena, “Ŋutsu aɖe si nye
kpovitɔ, mena dɔkita do via kpɔ eye medɔe ɖe gbedoɖametafli la me,”
ke ebe, “nusi tututu gblẽ le ɖevi la ŋu lae wogblɔ nɛ, kple nusi dzɔ ɖe
dzi la. Eye ebena, ‘Le ŋkeke enyi megbe la atrɔ yi suku,’” atatutudɔe.
Eye ebe, “Le ŋkeke enyi la megbe la ɖevi la gatrɔ yi suku.” Ebe, “Meti
eyome ƒe eve sɔŋ,” le ame akpe ewo ƒe ŋku me. Ye katã le afima…
Eƒe foto le afima, le Seattle ƒe takpekpe me, le—le miaƒe agbalẽ me.
Egblɔ be, “Medi be mi katã mianya bena miele to ɖom subɔsubɔ ƒe
ameflula o. Miele to ɖom Nyateƒe la.” Aʋafia Al Farrar. Eye le ŋufɔke
la mekplɔe vɛ na Mawu, eye woxɔ Gbɔgbɔ Kɔkɔe ƒe nyɔnyrɔ,̃ le tudaƒe
bɔ aɖe me, le teƒe gbadzaa ɖe le afima.

Megblɔ be, “Ɖewohĩ ŋutsu sia hã awɔ nenema ke.”
Ale wògblɔ be, “Èle vɔvɔm̃ na afima yiyia?”

137 Mebe, “Avɔã? Nukata, kura koŋ o. Kura koŋ o. Nukaŋutie mavɔ̃
esi wònye Mawue dɔm ɖa be mawɔe? Eyae nye Amesi le aʋa la wɔm,
menye nye o.” Ale megblɔ be, “Azɔ, medi be mia dometɔ ɖesiaɖe
nanɔ adzɔge.” Ke ale…
138 Mieyi ɖe takpekpe la zã ma me, teƒe la yɔ gbago. Eye
teƒeadzikpɔla si le afima va, gblɔ bena, “Bubutɔ Branham, meda ɖevi
ewo siwo nye Mexikotɔwo.” Ebena, “Kpɔ afii ɖa, ‘Bubutɔ Branham
FBI le nu klo ge le dzi fiẽ sia, abe mawusubɔsubɔ ƒe wɔtsomiwɔla
aɖe ene,” alo nane tɔgbe nenema. Eye ebena, “Esia le ʋuawo dometɔ
ɖesiaɖe dzi. Be woafoe…” Ebe, “Meda ɖevi sue ewo nye mexikotɔwo,

wole esiawo katã fo ge eye woatsɔ wo daɖe afisia.” Ebe, “Oo, ele
wɔwɔm nam sigbe ɖee malé ŋutsu ma!”
139 Megblɔ be, “Megaxa nu o, amegã. Mawu le elé ge.” Mikpɔea?
Megblɔ be, “Ɖe asi le eŋu kpoo ko.”
140 Eyata eva afima. Eye le zã ma me esime míege ɖe me la,
nyemaŋlɔ esia be akpɔ o, mezɔ ge ɖe xɔa me. Me…Nɔviŋutsu Baxter
dzi ha be Xɔe Se Ko. Egblɔ be, “Azɔ, Nɔviŋutsu Branham gblɔ na mí
fiẽ sia be miadzo le xɔa me.” Ebe, “Mayi ɖe megbe ɖa aɖanɔ anyi ɖe
megbe afima.” Egblɔ be, “Wole gbesɔsɔ me be yewoaklo nu le edzi le
zã sia me le nyagblɔkpea dzi.” Egblɔ be, “Mekpɔe le aʋa sesẽ geɖewo
me, eye mekpɔ alesi Mawu xɔ eƒe teƒe.” Ebe, “Ɖe—ɖeko mayi megbe
aɖanɔ anyi.”
141 Mezɔ yi. Megblɔ be, “Menɔ nyadzɔdzɔŋɔŋlɔ aɖe xlẽm le afisia
bena wole nu klo ge le dzinye le nyagblɔkpea dzi le zã sia me.”
Megblɔ be, “Medi be FBI dɔwɔla nazɔ va ŋgɔ azɔ ava klo nu le dzinye
le nyagblɔkpea dzi le afisia.” Megblɔ be, “Metsi tre ɖe afisia be maʋli
Nyanyuia ta; medi be nàva klonu le dzinye.” Melala. Megblɔ be,
“Ɖewohĩ womeva haɖe o.” Menya afisi metɔ ɖo. Eɖee fiam xoxo le
xɔa me afima, nusi le dzɔdzɔ ge, hafi metso, miele ekpɔma. Ke megblɔ
be, megblɔ be, “Ɖewohĩ malala vie. Miate ŋu adzi hadzidzi aɖea?”
Eye amea ɖe zɔ va dzi ameɖekahadzidzi.
142 Megblɔ be, “Am. FBI ƒe dɔwɔla, èle xɔa me loo xexea? Mele
dzɔwòm be naklo nu le dzinye. Ɖe nalɔ̃ azɔ va ŋgɔa?” Amea ɖeke
meva o. Meyi dzi nɔ biabiam se be afika wòle. Aƒetɔ la gblɔ nusie
wònye la nam. Mawunyagblɔla demegbe evea ɖewoe, eye me—menɔ
ŋku tsam. Mekpɔ vɔvɔli yibɔa ɖe tɔ ɖe dzogui la me. Menya afisi wòle.
Metrɔ kpɔ afima, ke nua dzo le afima helia yi dzianɔƒe alea. Ŋutsu
ɖeka do kotu blɔ tɔ, eye ɖeka do dzowɔ tɔ.
143 Megblɔ be, “Xɔl̃ɔw̃o, menye FBI aɖeke ye o. Nuka FBI ɖo awɔ le
gbeƒãɖeɖe le Biblia me?” Megblɔ be, “Naneke kɔŋ o. Menye FBI ƒe
dɔwɔla eve wonye va nu klo ge le dzinye o. Ke boŋ, nukoklolamedzi la
esi, woawoe ma nɔ anyi ɖe dzia le afima, mawunyagblɔla eve mawo
le afima tututu.” Eye woɖi va. Megblɔ be, “Migaɖi va nenema o.” Eye
ame triagba eve nye Texatɔwo yina be yewoadze wo dzi le afima alé
wo. Megblɔ be, “O, nɔviwo, esia menye ŋutilã kple ʋu ƒe nya o, minɔ
anyi kpoo ko. Mawu akpɔ egbɔ.”
144 Megblɔ be, “Azɔ, nɔviwo, mikpɔ ɖa, esime miegale dzi afima
la, mikpɔ go sia dzi.” Megblɔ be, “Ne…Migblɔ be menye Simon
afakala, le adze wɔm, mele dzo ɖum amewo.” Megblɔ be, “Ne menye
Simon afakala la, ekema miawo mienye Mawu ƒe ame. Azɔ miɖi
va nyagblɔkpe sia dzi. Eye ne menye Simon afakala la, mina Mawu

naƒom ƒua nyi maku. Eye ne menye Mawu ƒe nyagblɔɖila la, miawo
miɖi va eye Mawu naƒo mi ƒua nyi miaku. Azɔ miakpɔ amesi nye
nyateƒe kple alakpa. Azɔ miɖi va. Míanɔ ha dzim.” Wodo go le xɔa
me dzo, eye miegakpɔ wo kpɔ tso ema dzi o. Mikpɔea? Megblɔ be,
“Miva. Ne nyee nye Simon afakala la, mina Mawu naƒom ƒu anyi
maku. Eye ne menye Mawu ƒe nyagblɔɖila la, ekema Mawu naƒo mi
ƒu anyi miaku ne miezɔ va nyagblɔkpe sia dzi. Ne menye nyateƒetɔ le
Mawu ŋku me la, Mawu ana miaku ɖe nyagblɔkpe sia dzi.” Wonya
nu wu ema. Ele teƒe. Wonya nu wu ema. Wose nusiwo dzɔ le teƒe
bubuwo. Ele teƒe. Eyata migasusui kpɔ gbeɖe o negbe be Mawu ganye
Mawu kokoko. Eɖoa nya ŋu.
145 Azɔ, En-dor ƒe ŋɔliyɔla sia la, eyɔ Samuel ƒe gbɔgbɔ. Eye Saul ƒo
nu kple Samuel. Azɔ, miate ŋu abia se be aleke woate ŋu awɔ esiae.
Womagate ŋu awɔe egbe o. Gbeɖe, amegã. Elabena, nyitsuwo kple
gbɔt̃suiwo ƒe ʋu li ko hele ɣeyiɣi la ƒe dede lalam. Ne ame ku le ŋkeke
mawo me la…Mawunyagblɔlawo, mide megbe nam ne miesusu be
Ele teƒe. Ne ame ku la, eku le lã ƒe ʋu ƒe avuléle te, ke eƒe luʋɔ yina
ɖe Paradiso me. Eye afima wònɔna ʋu keke, vaseɖe—vaseɖe Xɔxɔ
Ŋkeke la dzi. Ke eƒe luʋɔ nɔna afima.
146 Mina mawɔ nɔnɔmetata suea na mi le afisia. Ame nenie xlẽ nye
nyadzɔdzɔŋɔŋlɔ la, alo nyaadzɔdzɔ si woŋlɔ tso ŋunye le Reader’s
Digest me le afisia, le Kele alo Adeamakpɔxe tɔa me? Esɔ gbe. Ɖe
miede dzesi alesi wònɔa? Ɖe miede dzesi be, anɔ abe kwasiɖa etɔ̃
doŋgɔ na ema la, nukpɔla sia le afii si wodo kpɔ ʋuu eteƒe didi fifia,
eƒe, Aƒenɔ Piper. Ɖe amea ɖe xlẽ numa, Aƒenɔ Piper ƒe nuŋɔŋlɔ̃ le
Reader’s Digest mea? Ɖe mewɔ nuku alesi gbɔgbɔ eveawo…
147 Game nenie gale asinye? Negbe via ɖe ko. Blaeve dze dzi, ele be
maɖe abla. Menya be ele na mi be…Mikpɔ, taflatse minuti ɖeka.
148 Minya, alakpatɔ aɖe—aɖe li. Vavãtɔa kple alakpatɔa li na nu
ɖesiaɖe. Ne mena wò dɔlla ɖeka, hegblɔ bena, “Ɖe dɔlla sia nye
nyuitɔa?” Ke ne èlé ŋku ɖe eŋu la, ele be wòaɖi dɔlla ŋutɔŋutɔa ale
gbegbe nemenye nenem o la maxɔe se o. Ele teƒea? Ekema ele be
wòanye srɔw̃ɔea ŋutɔŋutɔ vavã.
149 Ke ne Yesu gblɔ be gbɔgbɔ eveawo le nuwuwuɣi woaɖi wo
nɔewo ŋutɔ vaseɖe esime woaflu Ametiatiawo gɔ̃ hã ne ele bɔbɔe,
mawusubɔlawo. Azɔ miɖo ŋku dzi. Azɔ, naneke mele afima le
ha xoxoe fa-…yɔ-…fafɛ, yɔyrɔe mawo me o. Le gota la ɖeko
mawusosroɖa ƒe nɔnɔme koe le wo si, miele kpɔma. Gake gbɔgbɔ eve
siawo la, gbɔgbɔ vavãtɔwo laɖii ale gbegbe be aflu Ametiatiawo gɔ̃
hã, alesi woanɔ zɔzɔm kple wo nɔewo afɔ sɔsɔee le ŋkeke mamleawo
me. Ɖe Yesu gblɔ nenema? Egblɔe.

150 Azɔ milé ŋku ɖe eŋu, xɔlɔw̃o, mele nɔnɔmetata aɖe ta ge na mi.
Medi be miakpɔ afisia minuti ɖeka ko. Eye mitsɔ miaƒe susu katã ɖo
dzinye, elabena mele lo do ge na mi, ekema eme akɔ na mi.
151 Azɔ, le Reader’s Digest me, woŋlɔ ɖe afima bena, menɔ tsitre ɖe
afima, eye ame alafa blaeve vɔ adre le lalam be wodo gbe ɖa ɖe wo
ta, wole tsitre ɖe afima. Mixlẽ nyadzɔdzɔŋɔŋlɔ la. Eye amea ɖe tso
Canada va, eye vi ŋutsuvi aɖe nɔ esi si nɔ Mayos kple Johns Hopkins
wo gbɔ, susume dɔléle nyraku aɖe si na be eƒe asiwo tó ɖe me ale,
eye wona eƒe atawo tó ɖe me le ete. Eye wogblɔ be, “Womate ŋu awɔ
dɔ nɛ alo awɔ naneke hã nɛ o.”
152 Eyata egbugbɔe yi ɖe Canada. Egblɔ be, “Meglom haɖe o.” Miaƒe
Reader’s Digest ƒe Adeamakpɔxe me tɔa, eye woyɔe be—be—Donny
Morton ƒe Nukunu. Eye—eye azɔ wogblɔ, le eme afima, be—be ŋutsu
la gblɔ be, “Meglom haɖe o, elabena menya xɔse dɔyɔla aɖe si ŋkɔ
enye William Branham, ena be xɔñye eve siwo nye tokunɔ kple
aɖetututɔ la ƒo nu hese nu.”
153 Eye woyɔ hete kpɔ be yewoanya afisi mele, le—le Amerika
le ɣemaɣi me. Ke menɔ keke Costa Mesa, le California. Eye enye
nyadzɔdzɔŋɔŋlɔ aɖe, ne miexlẽe la, avi ate wò. Ɖeko wòagbã dzi
nawò. Alesi wòto tsikpe likɔwo dzi, kple nu bubu ɖesiaɖe, kpakple
ɖevi ma! Egblɔ be, “Kpɔ nyuie, Donny.” Ebe, “Azɔ, womeɖu mía dzi
o.” Eye ŋutsuvi sue la mate ŋu ako nu hã o, bebli hafie, ele fu kpem
ale gbegbe. Egblɔ be, “Womeɖu mía dzi o, míabia Mawu. Miayi ɖe
Mawu ƒe nyagblɔɖila gbɔ aɖabiae.”
154 Ale woto snow me heva. Ke mlɔeba la wova ɖo afima, eye ele
be dadaa hã nazɔ kpli wo ava, ke ga sɔgbɔ menɔ wo si be woaɖo
yameʋu o, eyata wogbugbɔ dadaa ɖoɖa. Eye ŋutsuvi la kple fofoa
ɖeɖe ɖo bɔsu va, kple alesi wozɔ mɔ tso keke Winnipeg, Canada ke,
va Costa Mesa, California. Eye woɖo afima, ɖeɖi te wo ŋu, eye fofoa
gblɔ alesi wòle nɛ be woanɔ godi ɖɔlim nɛ la, ɖevi suea ɖe ko wonye
xɔ abe ƒe adre alo enyi ko, ke wɔna vɔ le eŋu keŋ. Ke aleke wòa…
mɔnukpɔkpɔ mate ŋu asu esi be wòaɖu nu alo naneke o, ke ŋutsuvi
sue la ɖeko wòate ŋu ase eƒe nuƒoƒo. Eye mete ŋu gblɔ alesi eƒe ŋku
biã, esi wònɔ—wònɔ agbagba dzem be yeako nu, minyae. Ke enya be
ye…Yeagblɔ nu vovovo siwo kpɔm yele la nɛ, le Amerika.
155 Eye esi wòva ɖo afima, le California la, wogblɔ na amesiwo kpea
ɖe mɔzɔlawo ŋu, nusi wòva be yeakpɔ. Egblɔ be, “Eva Mawume nuka
kpɔ ge?” Kple Biabia dzesi gãa ɖe.
156 Eme kɔ ƒã be, miate ŋu asusui kpɔ nusi Amerika ate ŋu agblɔ le
numa ŋu, miekpɔa. Mikpɔea, Numae míenye, mikpɔ, “Míenya nu ale

gbegbe! Míenya nusianu, minyae, eye mehiã be woagblɔ nyaa ɖeke
na mí o. Míeŋlɔ nua katã daɖi.” Mikpɔea?
157 Ke ale, ale, “Mawume nukaa? Ta èva tso keke Winnipeg, Canada
kea?” Tsyo, wobu be nua dziŋɔ akpa.
158 Alekee hã, nyadzɔdzɔgbalẽ la dzra ʋu a—aɖe ɖo heɖoe ɖe afima.
Eye wògblɔ be, esime wova ɖo flia me, afisie nua le la, ebe ame alafa
blaeve vɔ adre wole lalam be woado gbe ɖa ɖe wo ta. Gake ebe, esi
wokpɔ ŋutsuvi sue nɔnɔme gɔglɔ̃ ma, kple vifofo si ɖɔ kuku, kple kotu
vuvu la, egblɔ be amesiame tete ɖe akpa ɖeka hena mɔe. Esime wòɖo
nyagblɔkpea dzi…
159 Mele ɖoɖo me be woatsɔ gbedoɖameta gbalẽvi ana ame bubu
o. Ele be ame ɖesiaɖe nava takpekpea eye ye ŋutɔ naxɔ agbalẽvi
la. Ne wolé wò le fli me, èle gbedoɖameta gbalẽvi tsɔm na ame
bubu la, womagade bubu gbedoɖameta gbalẽvi ma ŋu o. Mikpɔea?
Elabena ele be nàva se nufiamewo ahanya alesi nàwɔ axɔe. Ele wò
ŋutɔ gbɔwò. Mate ŋu axɔe na ame bubu o. Ele be wò ŋutɔ nàva
xɔe, ekema misee. Ame gãa aɖe gblɔ be, “Ne…Enyo, nyemexɔ nusia
dzi se kakaka o. Gake, ɖewohĩ ne Ate ŋu ayɔ dɔm la, ma…” Miele
ekpɔma? Eye ale esia ahe nyahehe va nyagblɔkpea dzi, eyata ɖeko
wogbe numa hafi wòava do mo ɖa.
160 Eyata esime ŋutsuvi la dze mɔ, alo fofoa dze mɔ gbɔna
nyagblɔkpea gbɔ, do ŋgɔ na amewo la, Billy bia eƒe gbedoɖameta
gbalẽ vi lae. Ɖeke menɔ esi o. Egblɔ be, “Ekema medo taflatse,
amegã.” Egblɔ be, “Ele be nàlala.”
161 Egblɔ be, “Esɔ gbe.” Ebe, “Malala.” Ebe, “Ne eɖo dzinye ko mayi
abe ame mamleawo ene, ekem.” Ebe, “Nyemenya be nenema wòdze
be mawɔ o.”
162 Eye ale menɔ nu ƒom na amea ɖe, ke eva me be mesee. Mekpɔ
vifofo ma wodzo yina, eye megblɔ be, “Nukae dzɔ?”

Egblɔ be, “Gbedoɖameta gbalẽvi mele esi o.”
Eye Nane gblɔ nam be, “Gbugbɔe vɛ.”

163 Tete megblɔ be, “Kplɔe va afisia.” Eye vifofo la va, eye aɖatsi
nɔ sisim le eƒe mo, si hiã na ge ƒɔƒlɔ. Eye wò—wòzɔ va, ke Reader’s
Digest lae gblɔe le afii. Mikpɔea? Nyemebia biabia ɖeke o, gake mekpɔ
ɖevi la ƒe ŋku me tututu, hegblɔ na ɖevi la afisi wòtso, enɔ Mayos ƒe
Dɔyɔƒe, kple nusi katã kuɖe nusi le ewɔm la ŋu, alesi gbegbe wòle
dɔe la, kple nusianu.
164 Eye ale fofoa de asi avi fafa me, hedzo yina. Eye egblɔ be eɖota
ɖe nyagblɔkpea gbɔ hegatrɔ, egblɔ be, “Ele teƒe, amegã.” Egblɔ be,
“Gake la ɖe vinye atsi agbea?”

165 Megblɔ be, “Ema la nyemate ŋu agblɔe o.” Megblɔ be, “Lala vie.”
Mekpɔ ŋutega aɖe dze. Megblɔ be, “Madi be yeaxɔ esia dzi se o,
elabena Mayos kple Hopkins siaa bena womate ŋu awɔ dɔ na eƒe
susu o, gake magblɔ nusi nàwɔ la nawò. Wò la, etsɔ si gbɔna, ɖeko
nàyi kple ɖevi la. Le ŋkeke etɔ̃ siwo gbɔna me la èle go do ge nyɔnu
ɖa yibɔtɔ aɖe le mɔdodo dzi, eye nyɔnu ma le biawò ge nusie le ɖevi
la wɔm. Eye ekema eya lagblɔ kɔƒe dɔkita aɖe le afii si ate ŋu awɔ dɔ
la nɛ na wò, ke malɔ̃ be yeaxɔe se o, elabena Mayos ɖe asi le eŋu gblɔ
bena, ‘Womate ŋu awɔe o.’ Gake emae ɖeka koe nye gomekpɔkpɔ
si li na viwò, to Mawu ƒe Ŋusẽ me, Mawu ƒe amenuveve kpakple
dɔwɔwɔname ma. Azɔ, ne èxɔ dzinye se be menye Eƒe nyagblɔɖila la,
heyi ɖawɔ abe alesi megblɔ na wò ene.” Sigbe alesi wotsɔ gbotsetse
ɖo Xizkiya dzi, kple bubuawo.

Egblɔ be, etrɔ hegblɔ be, “Akpe na wò.” Ezɔ dzo.
166 Ŋkeke eve va yi alo awu hã, eye gbeɖeka enɔ mɔdodo dzi, eye
aƒenɔa ɖe zɔ va egbɔ, gblɔ bena, “Nukae le viwò la wɔm?”
167 Egblɔ be, “su—susumedɔa ɖe le enu.” Eye wònɔ zɔzɔm henɔ nu
ƒom nenema. Ke, enyo, wo—wosusu be dɔa nyrã ŋutɔ, mienyae.
168 Eye wògblɔ be le minuti ʋea ɖewo me la nane dzɔ. Egblɔ be,
“Amegã, menya amea ɖe si ate ŋu akpɔ dɔwɔwɔname la gbɔ.”
169 Egblɔ be, “Aƒenɔ, kpɔɖaa, Mayo Brothers wona ta le eŋu hegblɔ
be womate ŋu awɔe o.” Egblɔ be, “Ŋutsua ɖe le dzigbe afii nɔ gbe dom
ɖa ɖe eta, eŋkɔe nye Nɔviŋutsu Branham.” Ebe, “Ewɔ gbedodoɖa ɖe
ɖevia ta.” Egblɔ be, “Lala vie! Ɖa-yibɔ, si do dzowɔ ƒe kotu.” Ebe,
“Nyɔnua ema.” Egblɔ be, “Afikae dɔkita ma le?” Eye wògblɔe nɛ. Ekɔe
yi afima eye dɔkita la wɔ dɔa nɛ, ɖevi la gã.
170 Azɔ, ema to le Reader’s Digest me, mikpɔea. Eye Mayo Brothers
yɔm hewɔ nyabiase nam le eŋuti. Ebe, “Bub. Branham, nuka èwɔ na
ɖevi la?”
171 Megblɔ be, “Naneke o. Nyemede asi eŋu o. Nusi Mawu gblɔ nam
be magblɔ nɛ la ko megblɔ. Ŋutsu la wɔ ɖe dzi.”
172 Azɔ, nusi ɖi kokoe le eme lae nye be, anɔ kwasiɖa eve le ema
megbe, alo kwasiɖa eve doŋgɔ na ema, alo etɔ̃ la, le Reader’s Digest la
mea, ɖewohĩ anɔ ɣleti ɖeka doŋgɔ la, Aƒenɔ Piper ƒe nyadzɔdzɔŋɔŋlɔ
la to. Azɔ, eya nye adzetɔ adodoea, alo nukpɔla. Azɔ, vavãtɔ aɖe li,
eye amea ɖe hã li le ame srɔm̃. Nyɔnu ma li xoxo tso keke ƒe 1897
me. Exɔ wu ƒe alafa ɖeka fifia, ele New York, woa kple eve…eƒe to
ku wu atikpo. Le Reader’s Digest me, miƒlee…mesusu be eto anɔ ɣleti
eve alo ɣleti ɖeka doŋgɔ na tɔnye; eye miate ŋu akpɔe, le kele ƒe
gɔmedzedze. Am. Baxter kpɔe le afima nyitsɔa ɖe. Nenye ɖe mewɔ
susu le eŋu la, anye ne mana wòa…alo ne ɖe menya be mele nya sia

gblɔ ge la, anye ne mahee ye hã ɖe asi vɛ. Mate ŋu adii na mi. eye
wòdidi xɔ axa wuieve alo wuiene. Enye nyɔnu gbɔlo le atsuƒe ko. Ke
egli gbeɖeka, esime wònɔ veve sem, eye wòde asi nu ƒoƒo me kple
ŋɔliwo. Eye wotsɔ nyɔnua tsa le xexeame katã me, le afisiafi. Wokplɔ
yi Iŋlishiblotsi. Eye woɖɔli awuwo nɛ gɔ̃ hà, zi geɖe, be woakpɔ be
nu sue ɖeke meto asitadome na yewo o kple nuwo keŋ, eye woyi ɖe
afima hedo amemo na amea ɖe hetrɔ eƒe nɔnɔme, Helatɔ aɖe, si nɔ
nu wɔm abe Iŋlisiblotsitɔ ene. Eye wobɔ nya la katã nɛ. Ke e—e—edi
be yeayɔ nɔvia ŋɔli ɖeka.
173 Azɔ, nu ɖeka si nyɔnu ma…Le xexeame katã, ke yee nye si le
Reader’s Digest me wogblɔe le afima, le afii anɔ zã evea ɖewo va yi,
alo ɣleti ʋeea ɖewo va yi la, woɖe nenem nuawo dometɔ ɖeka ɖe go.
Ŋutsu aɖe si wobu be eɖuɖɔ dadaa ƒe ŋɔli ƒe asi, eye esi ŋu ke la woɖo
kpe edzi le kpovitɔwo ƒe kodzóɖoƒe be notsikpekè ƒe avɔ kakɛ ko
wòɖuɖɔ. Ame geɖewo li srɔña nukpɔla! Ɖeko wonye nuxlẽla sue siwo
nɔa anyi ɖe mɔto, womenye nukpɔlawo tsɔ dze egɔme o. womenye
naneke wu amesrɔl̃a ameflulawo o. Gake nukpɔla vavã hã li.
174 Eye mí mawusubɔlawo la, amesrɔl̃a geɖewo le mía dome le akpa
eveawo. Azɔ migado dzi minuti ʋeea ɖewo ko.
175 Azɔ mide dzesi, bena Aƒenɔ Piper nye nukpɔla vavã. Eye
nyadzɔdzɔgbalẽ la gblɔ be, “Esiae nye nu ɖeka si dzi woate ŋu aka
ɖo, bena, ne ame ku la, meku o. Ele agbe le afia ɖe, elabena nyɔnu
ma yɔ woƒe gbɔgbɔ vɛ heƒo nu na ameawo.”
176 “Azɔ, nuka nyɔnua wɔ, Nɔviŋutsu Branham? Ɖe exɔ edzi sea?”
Ẽ, amegã. Biblia gblɔ nenema, esiatae mexɔe edzi se. Ke eya tso
gbɔgbɔvɔ̃ gbɔ. Gbɔgbɔwoyɔyɔ nye abosam ƒe aye nua ɖe. Azɔ mide
dzesi, azɔ milé ŋku ɖe nu eve mawo ŋu.
177 Eye gawu la ɖe miakpɔ léta siwo ƒo ɖe dzinye bibibi, ɣemaɣi,
esime nye nyadzɔdzɔŋɔŋlɔ la kplɔ etɔa ɖo. Ɖe mewɔ nuku be, doŋgɔ
teti na ɣeyiɣia ƒe nuwuwu la, Mawu gblɔ nenem nusiawo oa? Eye
Reader’s Digest la wotanɛ le gbesiagbe me le dziƒoa te. Mikpɔea? Mide
dzesii, ɖe mewɔ nuku be wokplɔ wo nɔewo ɖo oa?
178 Azɔ letawoe nye si va, bena, “Nɔviŋutsu Branham, ema fia be
mènye naneke o negbe nukpɔla ko.” Ebena, “Numae ɖo kpe edzi. Kpɔ
afii ɖa, egblɔe na nyɔnu ma afisi wòayi ake ɖe…Kpɔ nyɔnu sia ɖa?”
179 Megblɔ be, “Lala vie.” Mexɔ dɔme ƒe leta aɖe (taflatse), be maɖo
ɖe amewo. Megblɔ be, “Nusi mi mawunyagblɔlawo mienya la ʋe
ŋutɔ.” Megblɔ be, “Le esi woanyrɔ̃ míaƒe amekpoti la teƒe la, miaƒe
susuwoe hiã na nyɔnyrɔ.̃” Ele teƒe. “Migbe be yewomatɔ te abu susu
le nuwo ŋu o. Mimedi be miabu eŋu kpɔ.”



GBƆGBƆVƆ̃ŊUNYAWO — MAWUSUBƆSUBƆ GOME 55
180 Nenema ke wowɔ le ŋkeke bubuwo me. Wokpɔ Yesu. Wonya be
ate ŋu…Enya yewo ƒe dzimenyaɣaɣlawo. Enya nusi nye nua wonɔ
wɔwɔm nenema. Eye wogblɔ be, “Enye gbɔgbɔvɔw̃o ƒe fia. Enye
Beelzebub, kpɔl̃imekala gãtɔ kekeake si le xexeame.” Wometɔ te hete
kpɔ be yewoase egɔme, akpɔ be eyae nye Mawu ƒe Vi la mahã o.
Womenye gbɔgbɔme mewo kakaka be woanyae o. Eyae ma, woxlẽ
nua gbɔ etame. Godoo la, Ele be Yesu nage ɖe Yerusalem, anɔ tedzi
dzi, kple bubuawo, gake wonɔ eƒe Vava evelia kpɔm.
181 Ke numa kee egbe hã! Wole nu kpɔm gbɔ nu vavãtɔ la ƒe tame.
Aleluya! Esɔ gbe. Menya bena Mawu le afii, ɣetrɔ sia, eye menya be
mele ɣeyiɣi geɖe xɔm le mia si, gake ele be nàkpɔ nusia, xɔñye. Ne
nyemagakpɔ mi gbeɖe o hã ele be mianya nusi gbɔgbɔvɔw̃o nye, ele
be mianya nusie nye Nyateƒe kple vodada. Ke wote ɖe wo nɔewo ŋu
ale gbegbe, ele be miade mɔ nua me.
182 Azɔ miɖo ŋku dzi, manye nane si anɔ egodo ɖaa, nane si anɔ
adzɔge le akpa sia sigbe Farisitɔwo ene, alo nane si anɔ megbe ɖaa
le akpa kemɛ o. Ele agboa nu tututu, egogoe tututu. Milé ŋku ɖe eŋu.
Azɔ ne metsɔ…
183 Mina miatsɔ nɔnɔme eve mawo. Ne metsɔ dɔlla ɖeka hetsɔe na
wò, azɔ, ne metsɔ dɔlaa gbegblẽ na wò. Míawɔ sɔlidodo aɖe be miate
ŋu ase eme. Nu gbãtɔ si nàwɔ, ne ènye ame nyanu la, ne etsɔ dɔlla la
hekpɔ edzi, nu gbãtɔ enye be, nàlée kpɔ akpɔ nusi wotsɔ wɔe. Esia le
teƒea? Nàlé ŋku ɖe nusi wotsɔ wɔe la ŋu. Nàkpɔ eƒe adodoenyenye.
Dɔlla ŋutɔŋutɔ la menye pèpa wotsɔ wɔe o, enye pepa via ɖe kple
aklala via ɖe, mikpɔea. Ke nu gbãtɔ la, edze be nàkpɔ eƒe asixɔxɔ.
Eyae nye fiafia gbãtɔ.
184 Eye azɔ mina míatsɔe yi ɖe akpa sia; eye míatsɔ Aƒetɔ la da ɖe
akpa sia, esi le dɔ wɔm kpli mí.
185 Azɔ mikpɔ, nu gbãtɔ si miakpɔ ade dzesii, nusianu…Milé ŋku
ɖe miaƒe nyadzɔdzɔŋɔŋlɔ la ŋu. Le eƒe kpɔlimekaka ƒe blaatɔ̃ kple
edzivɔwo, kple ŋɔli gbɔgbɔwo yɔyɔ me la, zi ɖeka hã meli si wòyɔ
Mawu, Kristo, Mawume dɔyɔyɔ, gaɖeɖe, Ʋɔnudɔdrɔ,̃ alo naneke
ŋkɔ kpɔ teti o. Naneke mele eme o negbe kokoedonamenu kple
aɖaʋadzedze sɔŋ.
186 Gake le akpa sia ya la, atraɖie la enye Mawu, Ʋɔnudɔdrɔ,̃ Yesu
ƒe Vava, Mawume dɔyɔyɔ, Mawu ƒe ŋusẽ, gaɖeɖe. Mikpɔ asixɔxɔ si
le eŋu ɖa. Mimakpɔ kpɔlimekalawo kple adzetɔwo woado go anɔ
Nyanyuia gblɔm o. Nukae le dzɔdzɔm ɖe amewo dzi? Míatɔwo!
Mide dzesii!
187 Ke nu vavã si woawɔ la, ne miedi be mianya ne enye dɔlla nyuitɔ
alo menyee o la, nenye be eɖii ale gbegbe la, ŋlɔ eƒe numba si le edzi

ɖo ɖe gawɔƒe. Ke ne nomba aɖe le afima sɔ kpakplii la, dɔlla klosaloga
aɖe anɔ afima daɖi na esia. Ele teƒea?
188 Enyo, ekema, nɔviŋutsu, tsɔ nusi nyɔnua wɔ eye natsɔe yi Biblia
me, nàkpɔ be En-dor ƒe adzetɔ ma ye.
189 Eye nàgatsɔ esi le afii, ne ètrɔ dii la, ele Agbalẽ me le Gawɔƒe,
“Yesu Kristoe nye eyama etsɔ, egbe, yi ɖe mavɔmavɔ me.” Godoo
la, Eƒe dɔwɔwɔ la ke koe! Eya meyi ɖale kokoe dom na amewo kple
abunɛnuwo o. Ɖe nyona aɖe tae, be wòakpe ɖe amea ɖe ŋu akplɔe
yii na Mawu. Amen! Nyemele “amen ɖem” na ɖokuinye o, gake
amen gɔme enye “nenɔ alea.” Eye mele…Mexɔ Edzi se. Menya be
Nyateƒe Ye.
190 Azɔ mide dzesii, yee koe ma. Azɔ, kabakaba azɔ, elabena nyemedi
be malé mi ɖi woagadidi o.
191 Afii, mina miahe nutata sue aɖe vɛ le afisia, susume nutata sue
aɖe. Afii la tɔsisi aɖe le sisim to afisia, to afisia tututu va yi, heɖiɖi tso
agbe ma me va yina. Azɔ milé ŋku ɖe eŋu. Enye tó aɖe. Mitsɔ miaƒe
susu katã daɖe dzinye azɔ, ale be miagada esia ƒu o. Etsra va yi alea.
Azɔ, le tó sue sia me la kukuawo li, si nye nye kpliwò. Azɔ, le eme le
afima la, mina miakpɔ nusi wònye. Eyɔ fũ kple abunɛnuwo kple nu
bubu ɖesiaɖe, gake zigaziga la miakpɔ kekeli aɖe. Mikpɔ viviti sɔŋ
kple mɔwo, siwo dzi dzidzɔkpɔkpɔ kple agɔɖuɖu sɔŋ le, gbɔgbɔvɔw̃o
siwo le amewo lém. Oo, wodo awu nyuie, míatɔwo, eye wode suku
kɔkɔ alesi woate ŋui, agbalẽ memi-nyalawo, ke hã wonye gbɔgbɔvɔ.̃
Gake amesiwo kpɔ gbugbɔgadzi la nɔ anyi ɖe wo dome afima.
192 Azɔ, amesiwo le tó sia me la woxɔ hoɖoɖo tso akpa vovovo eve.
Azɔ, le akpa sia heɖota ɖe go sia me la, etɔƒ̃okpli aɖe li. Eye le akpa
sia hã heɖota ɖe go sia me la, etɔƒ̃okpli aɖe li.
193 Azɔ, ne, azɔ le ɖoƒe gbãtɔ, le akpa sia la, amemadzɔmadzɔwo ƒe
luʋɔwo li, ne ame ku la eyina ɖe teƒea ɖe ɖanɔa ʋɔnudɔdrɔ̃ lalam.
Yesu yi afima ɖaɖe gbeƒã na luʋɔ siwoe le gaxɔ me le afima. Esi
kplɔeɖo la nye gbɔgbɔvɔw̃o. Esi kplɔeɖo, enye abosam le dzota me.
Ɖota dzigbe la, gbãtɔ, azɔ, nenem me siwo le afima la wonye ŋɔliwo,
amekukuwo ƒe gbɔgbɔwo siwo metrɔ dzime kpɔ o. Wole Ʋɔnudɔdrɔ̃
lalam. Nusi katã wonya lae nye abunɛnuwo sɔŋ kple nusiwo wowɔ la.
194 Azɔ, le dzigbe afisia, Kristotɔ siawo xɔ hoɖoɖo tso Dziƒo. Esia nye
sɔlidodo aɖe. Dzigbe afii la Gbɔgbɔ bubu li, si nye Gbɔgbɔ Kɔkɔe,
Ame, Kristo Yesu ƒe Gbɔgbɔ. Ke Gbɔgbɔ Kɔkɔe la, Gbɔgbɔ Kɔkɔe ɖoa
ho ɖe Eƒe Hame la dzi le kukuawo ƒe nuto sia me.
195 Abosam, to gbɔgbɔ siawo dzi, ɖoa ho ɖe ame dzi. Azɔ, mikpɔ,
esi kplɔeɖo la enye Mawudɔlawo. Esi gakplɔeɖo la nye Mawu. Azɔ,



GBƆGBƆVƆ̃ŊUNYAWO — MAWUSUBƆSUBƆ GOME 57

kukua ɖesiaɖe xɔa hoɖoɖo tso xexe siawo dometɔ ɖeka gbɔ. Mikpɔ
nusi gblɔm melea?
196 Azɔ nusi nyɔnu ma wɔ la, ɖe wòŋɔ ɖe nuto ma me. Eye wònɔ nu
ƒom na nenem me siwo me gbɔgbɔvɔw̃o le esiwo nye, le gɔmedzedzea
me, mawudɔlawo gege mawo ƒe gbɔgbɔ siwo metrɔ dzime tsã
gbaɖegbe le gɔmedzedzea me, eye woɖe mɔ le wo ɖokuiwo ŋu be
woawo nanɔ wo me. Ke wole Ʋɔnudɔdrɔ̃ lalam.
197 Eye esiawo le afisia la woxɔ hoɖoɖo tso Gbɔgbɔ Kɔkɔe si gbugbɔ
wo dzi la gbɔ. Ke abosam ƒe nyagblɔɖilawo le esi, eye Mawu tɔwo hã
le Esi. Mikpɔ nusi medi be magblɔa? Hoɖoɖo lae, ke míawoe ma yina.
Mitɔ te ne miade mɔ eme. Yesu, esime Wònɔ anyigbadzi afii la…
198 Azɔ, egbe la, magate ŋu aŋɔ ɖe nuto ma me akplɔ amedzɔdzɔe tso
nuto ma me vɛ o. Mate ŋu awɔe o, elabena mawusubɔlawo megale
afima afisi wonɔna tsã, le Paradisoo me o. Gbeɖe, amegã. Paradiso la
woɖee ɖa, esime Yesu ƒe Ʋu kɔe yiie. Mikpɔ afii. Míatɔwo!
199 Ne mate ŋu abu eŋu kpɔ la, Yesu, esime Wòku la, Eyi ɖaɖe gbeƒã
na luʋɔ siwo le gaxɔ me. Eku, nuvɔw̃ɔlae, esi menya nuvɔ̃ aɖeke o,
ke etsɔ míaƒe nuvɔ̃ ɖo Eɖokui dzi. Eye Mawu, ɖe Eƒe nuvɔw̃o ta, dɔ
Eyama ɖe tsiẽƒe. Biblia gblɔ be, “Eyi ɖaɖe gbeƒã na luʋɔwo.”
200 Amea ɖewo gblɔna be, “Nɔviŋutsu Branham, nyemete ŋu se
egɔme o.” Wobe, “Yesu fɔ le ŋkeke etɔãgbe. Eku le Fiɖagbe ɣetrɔ hefɔ
Kwasiɖagbe ŋdi, tsyo, Eku ŋkeke ɖeka pɛ ko.”
201 Egblɔ be, “Le ɣemaɣiwo me la,” elabena Ŋɔŋlɔ ɖe le Biblia me
na Eyama, si dzi Wòate ŋu atsi tre ɖo. Elabena, Dawid, amea ɖe si
de megbe emegbe la, ke hã ekpɔ ɖeɖe, ke esi wonye nyagblɔɖila
nɔ Mawu ƒe gbɔgbɔɖeameme te la, egblɔ be, “Nyemagblẽ Eƒe luʋɔ
ɖe tsiẽƒe o, eye Nyemana Nye Mawume Me la nakpɔ nyunyɔ̃ o.” Ke
enyae be, ŋkeke etɔ̃ kple zã etɔ̃ me, nyunyɔ̃ adze gɔme le ŋutilã ma
me. Evɔ Mawu gblɔ na nyagblɔɖila la xoxo bena, “Eya makpɔ nyunyɔ̃
o.”…?…[nyaƒoka la ɖi ƒuƒlu—Tala.]

Aleluya! Etsɔ Mawu ƒe Nya. Eɖu Satana dzi, ɣesiaɣi, kple Esia.
Eɖu ku dzi, le Mawu ƒe Nya la nu. Aleluya! Eɖu ku dzi. Eye esi Wowui,
eye Wòku, abe nuvɔw̃ɔla ene, nye nuvɔw̃o kple wò nuvɔw̃o le Eyama
dzi, Eyi to, mate ŋu akpɔ alesi Wòƒo ʋɔ ma le afima.

Eye luʋɔ siwo bu la do go va gblɔ bena, “Enyo, Wòe nye Ameka?”
202 Egblɔ be, “Nukaŋuti mieɖo to Henox o? Nukaŋutie mieɖo to
nyagblɔɖila bubu siwo ɖe gbeƒã o mahã?” Wobu fɔ wo. “Nyee nye
Mawu ƒe Vi si nɔ agbe kpɔ. Mewɔ…Nye Ʋu dza. Meva be magblɔe na
mi be, Mewu, nusi nyagblɔɖilawo gblɔ be Mawɔ la nu.” Ezɔ enumake
to gbɔgbɔvɔw̃o ŋu, zɔ tẽ ge ɖe aʋli me, hexɔ ku kple aʋli me ƒe safui
le abosam si, tsɔe ku Eƒe axame, trɔ dze mɔ. Aleluya!

203 Ŋu yina keke ge ŋdikanyã. Aleluya! Mina miata nɔnɔmetata sue
aɖe le afisia. Le ŋdikanyã la, hatsotso bubu aɖe hã li mlɔ afima le
Paradiso me. Womegale afima fifia o.
204 Azɔ, mi xɔñye gã Katolikotɔ siwo xɔna amekɔkɔewo ƒe
gbedodoɖameta dzi sena. Ne mieƒoa nu na amekɔkɔe le miaƒe hamea
me la, ame ma nye nuvɔwɔla, ele tsiẽƒe, alo—alo ele lalam le afiaɖe
ɖaa hena eƒe ʋɔnudɔdrɔ.̃ Ke ne enye amekɔkɔe la, ele Mawu ƒe
ŋutikɔkɔe me eye magate ŋu atrɔ va o. Ele teƒe. Mate ŋu aɖo kpe
edzi. Nyitsuwo ƒe ʋu mate ŋu aɖe nuvɔ̃ ɖa o, gake Yesu Kristo ƒe Ʋu
klã nuvɔ̃ ɖa gbidii.
205 Mate ŋu akpɔ be Yesu lia yi dzi le Paradiso ƒe afisi, ametsitsi
Abraham, Isak kple Yakob, kple nenem mewo le le afima, Samuel
kple mamleawo siwoe le afima. Mate ŋu ase wòƒo ʋɔa. [Nɔviŋutsu
Branham ƒo nyagblɔti dzi zi adẽ—Tala.] Amen! Oh, Melɔ̃ esia. Mele
egbɔ ɖo ge vɔ…Mese le menye be menye mawusubɔla azɔ. Mate ŋu
akpɔ Eyama le afima. Mate ŋu ase Wògblɔ be, “Amekae le egodo
afima? Ameka Wònye le afima?” Eɖo ŋu be, “Nyee, Abraham nye
esia le nu ƒom. Amekae Wònye?”
206 “Nyee nye Abraham ƒe Nuku.” Amen. Mate ŋu akpɔ be Abraham
zɔ va ʋɔtrua nu, eʋu ʋɔa. Egblɔ be, “Nye nye Abraham ƒe Nuku la.”

Daniel gblɔ be, “Kpɔ afii ɖa! Emae nye Kpe si mekpɔ wodae
tso to dzi.”
207 Mate ŋu ase Ezekiel gblɔ be, “Yee nye ma! Mekpɔ Eyama, sigbe
ʋuʋudedi le Eƒe afɔ te, alilikpowo le mimlim, esime agboawo…
aŋgbawo, ƒo asikpe, eye wo katã wodo ɣli.” Oo, mate ŋu akpɔ ame
vovovowo le Paradiso la me afima, siwo nɔ Eyama lalam.
208 Mate nu ase Eyama gblɔ be, “Míva mídzo! ŋu le kekem ɖe
Yerusalem dzi. Ele be miado go le afisia. Miele dzi lia ge, elabena
mieka ɖe nyitsuwo kple gbɔw̃o ƒe ʋu dzi, helala ɣeyiɣi si Nyee Ʋu
ladzaa. Ke Nye Ʋu la dza le Kalvaria afima. Nyee nye Mawu ƒe Vi si
zu ame. Mexe nuvɔ̃ ƒe fe la katã. Míedze mɔ do go yina!” Aleluya!
Ŋutikɔkɔe na Mawu!
209 Mate ŋu akpɔ Abraham lé Sara ƒe alɔnu, ke woawoe esi gbɔna,
hedo go kaba! Le Mateo 27, esime wodo go la, Mate ŋu ase wotɔ te vie
ɖe Yerusalem afima. Eye nu gbãtɔ si nanya la, Mate ŋu akpɔ Kayafa
kple ame mamlewo wotsi tre ɖe mɔto, nɔ gbɔgblɔm be, “Wogblɔ mese
be ŋutsu ma tsi tre. Wobe, amekae nye ŋutsu ma si to afima yina;
ɖekakpui ma, ɖetugbui ma?”
210 Womegaku amegã azɔ o; ema nye Abraham kple Sara. Kasia
wobu. Wokpɔ be, “Amea ɖe le mía kpɔm.” Woate ŋu abu ko abe alesi
Wòto gli me yii ene, ŋutilã ma ke ƒomevi. Aleluya! Esɔ gbe. Woawoe

nye si nyagblɔɖilawo kple ame mamleawo katã, wole tsaɖim le
dua me.
211 Eye Yesu kplɔ wo lia yii, alo yi ɣletiviwo, ɣleti, alilikpowo tame,
heɖe aboyo aboyomewo, na nunana amewo. Yesu nɔ anyi ɖe Fofo la
ƒe nuɖusi me egbe, elia yi afima, henɔ afima, vaseɖe si woatsɔ Eƒe
futɔwo katã wɔ Eƒe afɔɖodzinue.
212 Eye egbe la, xɔñye vevie Kristotɔ, gbɔgbɔvɔw̃o le dɔ wɔm le
akpasiakpa. Eye Mawu ƒe Gbɔgbɔ hã do go le zɔ ɖem, le akpa bubu,
be yeatsi tre ɖe eŋu ɣesiaɣi. Aleluya! Ye koe ma. Nyadzɔdzɔgbalẽwo
kple digests kple nu bubu ɖesiaɖe le gbeƒã ɖemee. Wole ekpɔm.
Womate ŋu akpɔ nusi wònye o. Nuka wònye? Enye ŋgɔdovɔvɔli na
aɖikadodo gã si gbɔna madidi o, le Mawu kple abosam dome. Va
Mawu ƒe akpa dzi ne nasɔ gbe le wò dzime. Amen.
213 Le afisia eteƒe medidi o la menɔ dzigbe le Toledo, Ohio, henɔ
takpekpe wɔm. Meyina kpakpa ge.
214 Mikpɔ nusi gblɔm mele kuɖe gbɔgbɔvɔw̃o ŋua? Wole dɔ wɔm.
Wonye kɔnyilawo gbegbe, sigbe alesi kɔnyilawo le ene! Oo, woyina
sɔleme Kwasiɖagbe ɖesiaɖe, trɔ gblɔna Apostolowo ƒe Dzixɔse,
hedzina Doxologi. Oo, míatɔwo, wonye kɔnyilawo alesi woate ŋui!

“Nɔviŋutsu Branham, èdi be yeagblɔ be enye Nyateƒea?”
215 Gbɔgbɔ ma tɔgbee klã Yesu Kristo ɖe atitsoga ŋu. Eye Yesu gblɔ
be, “Mietso mia fofo, abosam me.”
216 Azɔ wo dometɔa ɖewo gblɔna be, “Oo, Rɔsia nye antikristo.”
Gbeɖe! Rɔsia menye antikristo o. Antikristo lanye mawusubɔla ʋuu
aflu Ametiatiawo gɔ̃ hã ne ele bɔbɔe.

Miɖo ŋku dzi, Mawu xɔa Eƒe ame dzonɛ, gake mexɔa Eƒe Gbɔgbɔ
dzonɛ gbeɖe o. Eye abosam xɔa eƒe ame dzonɛ, gake menye eƒe
gbɔgbɔ gbeɖe o. Azɔ, woawoe kem. Tsɔe sɔ kple ɖokuiwò. Nusi kpɔ
ŋkunye me lae nye Nyateƒe ɖeɖeko.
217 Gbɔgbɔvɔw̃o, le dɔ wɔm! Etsɔ si va yi, metsɔ wo le ŋutilã gome.
Egbe, metsɔ nusi le gbɔgbɔ gome la le mia fiam, alesi wole le
mawusubɔsubɔ gome. Alesi wole le afima, woyɔe be kansa, eye
woyɔ wo be ale, ema, kple ekeme, gake meɖee fia mi, kple Biblia
bena wonye gbɔgbɔvɔw̃o. Azɔ, le afisia, egbe, wogale afisia ake le
mawusubɔsubɔ gome, mawusubɔlawo gbegbe, mawuvɔl̃awo gbegbe.
218 Ne miatsɔ dze gɔme, nɔviŋutsu, ahasusui la. Cain, si nye nua
ƒe gomedzedze la nye mawusubɔla gbegbe. Esau nye amawusubɔla
gbegbe. Yuda nye mawusubɔla gbegbe. Mawusubɔsubɔ ye. Menye
egodo xexeame ye o. Ele mia dome tututu. Milé ŋku ɖe eŋu,

gbɔgbɔvɔŋ̃unyawo! Ɖewohĩ emegbe vie, ɣeaɖeɣi la, magate ŋu aŋɔ
ɖe eme vie tsɔwu. Miele megbe tsim.
219 Migabu fɔ amea ɖeke o. Milɔ̃ amesiame. Ne miate ŋu alɔẽ tso
dzime o la, ekema Kristo mele mia me o.
220 Le Toledo, Ohio la, meyi ɖe nuɖuƒe suea ɖe. Teƒe aɖe li menɔ
nu ɖum le, teƒe sue nyakpɔa ɖe. Wo woame ŋutɔ. Le ɣetrɔ ma la
wotu ʋɔa, be woayi kwasiɖa suku. Eye esi woyi la, ezu dzizizi nam
be matso mɔa me, ayi ɖe xexemetɔwo ƒe teƒe sue bubu, eye mezɔ ge
ɖe eme. Eye menya be medzese be wòada gaɖi le Ohio o. Ke dukɔa
ƒe kpovitɔ aɖe tsitre ɖe afima lé nyɔnuvia ɖe ɖe eƒe abɔ me, eƒe asi
le eƒe axatome, wole aɖi dam le gaɖidamɔ̃ me. Míaƒe denyigba kple
dukɔ la ƒe sewo katã dome gblẽ. Nublanuinya!
221 Meka ɖe Kristo Agakpe sesẽ si dzi metɔ ɖo, anyigbawo katã nye
kewɔ sɔŋ. Naneke megasusɔ o. Ete teƒe.
222 Metrɔ kpɔ megbe afima, eye ɖetugbui nyakpɔa ɖe li, ɖewo la anɔ
eƒe tugbedzɛ ƒewo me, ƒe wuiesieke, wuienyi, wuiasieke me. Ke nuka
wɔm wonɔ, ŋutsuvi mawo siwo nɔ kplɔ̃ ŋuti le afima la, edziŋɔ ŋutɔ.
Menɔ anyi ɖe afima. Eye azɔ nukutɔe nam la, esi menɔ anyi ɖe afima
la nyɔnua ɖe zɔ va, gblɔ bena, “Mana zikpui wòa?”

Megblɔ be, “Akpe na wò. Ŋdinuɖuɖu dim mele.”
223 Eye esi menɔ anyi ɖe zikpui dzi la, nyɔnu tsitsi aɖe nɔ afima, si
tsi abe daanye ene, ƒe blaatɔ vɔ atɔ, blaatɔ̃ vɔ enyi. Edo nu makɔmakɔ
sue mawo si amewo dona la ƒe ɖe.
224 Wogblɔna be efaa lãme na ame. dzɔdzɔmenunya gblɔ be, “Aɖaʋa
dzem miele.” Mefanɛ kura koŋ o. Ɖeko miedi be miatsɔ miaƒe ama
afia. Enye ŋukpe, vlodoame. Aƒenɔ mado numawo o. Nyɔnu ate ŋu
adoe, gake aƒenɔ madoe o.
225 Ke ale, ke ale wo…ke ale, enɔ anyi ɖe afima. Eƒe ŋutilã dahe la
ge kplayii. Esisi numa ƒomevi ɖe ŋku me abe seƒoƒo dzĩ ene, nuka
ke mieyɔnɛ la ɖe eƒe nuyiwo dzi. Eye wòkpa ɖa suea ɖe ɖe ta abe
ŋutsu ene, heŋlɔe keŋ; nusi Biblia gblɔ, be enye ŋukpe. Eye nyɔnu
aɖe, bena ŋutsu…
226 Biblia gblɔ be, ne nyɔnu kpa eƒe ɖa la, ŋutsu tɔ dzɔ be wòaɖe asi
le eŋu le srɔg̃begbe me, elabena meɖi anukwaɖe nɛ o. Ele be míava
afisia ɣeaɖeɣi aɖe gbeƒã Biblia ŋkeke siawo dometɔ ɖeka. Ebena, “Ne
eko ta la, edo ŋukpe srɔãŋutsua.” Ne nye amesi doa ŋukpe ame la,
edze be wòaɖe asi le eŋu. Màgate ŋu aɖe bubu o, gake nàte ŋu aɖe
asi le eŋu. whew! Xɔ,̃ ema la, ema nu sẽ, mate ŋu ase eŋkɔ. Gake eyae
nye Nyateƒe.

227 Oo, enɔ nenema tsã, enɔ mía si kpɔ le Gbɔgbɔ Kɔkɔe ƒe gbagbla
me, gake míeɖiɖi mɔxeti la. Nɔviŋutsu tsitsia nɔ gbɔgblɔm be,
“Míeɖiɖi mɔxetiawo, míeɖiɖi mɔxetiawo, míeŋe ŋku ƒu nuvɔ̃ dzi.
Míeɖiɖi mɔxetiawo, alẽwo do go, ke aleke wɔ gbɔw̃o ge ɖe eme?”
Miɖiɖi mɔxetiawo. Emae nye nusi gbɔ wòtso. Miɖiɖi mɔxetiawo,
xexeame tsaka kple hame la. Tututu abe le Moab kple bubuawo,
kpakple Bileam, alesie woɖe srɔ̃ le wo nɔewo dome, eya koe nye nusi
gali egbe pɛpɛpɛ. Eye hame la gblẽ keŋ, ke Pentekoste gbenɔɣi la nye
Laodikea ƒe agbenɔɣi, esi zu yɔyrɔe, eye wotui ƒugbe tso Mawu ƒe nu
me. Eye tso hatsotso blibo la me la, Mawu yɔ Etɔwo siwo susɔ, hekplɔ
Eya yi Aƒe, esia sɔ gbe tututu, tututu, le tsitretsitsi me.
228 Ke nyɔnua nɔ afima, enɔ anyi ɖe afima, nuyidzinusisi le eƒe ŋku
me katã, eye ekaka ɖe mo ƒe afisiafi nɛ nenema. Eye wòtsɔ nu yibɔ
ma sisi ɖe ŋkuta, eye wònɔ fifia tem, fifia la nɔ tsatsam le eŋu. Eye nu
dahe tsistsi ma dewohĩ mama-mamayɔviwo anɔ esi. Eye wonɔ anyi
ɖe afima kpakple ŋutsu tsitsi eve, eye wo dometɔ ɖeka tsɔ taku gãa
ɖe bla kɔme, ke enye Masa me, wobɔbɔ nɔ afima. Eye wòtso, ewɔ abe
enɔ aha nom, eye nyɔnua hã, nɔ aha nom. Eye wònɔ ŋku tsam.
229 Mesusu be, “Oo Mawu! Mawu, nukaŋuti Màɖe nua katã ɖa le
anyigba ƒe ŋkume o mahã? Nukaŋutie mawɔe oa? Ɖe nye Sharon sue
la…Vinye sue la, nye Sara sue la kple nye Rebekah sue la woava
tsi le dzidzime ma me, be woava do ɖe numawo ƒomevi ŋku me
nenema?” Mesusu be, “Kpɔ afii le kpɔtɔtɔ siawo me kple nuwo, kple
nusi le edzi yim ɖa.” Mesusu be, “O Mawu! Oo, Dzi dzɔm be Èkplɔ
Sharon dzoe ne ema nye Wò lɔlɔñu. Ɖe nye Rebekah sue kple—
kple Sarah sue la woava tsi le numawo ƒomevi te nenema?” Nusi,
ame mawo yɔna be…wodzia ha le hadziha me kple nusianu. Eye
mesusu be, “Ɖe numa menye ŋukpe oa?” Mesusu be, “Mawu, aleke
Wò dzɔdzɔenyenye Kɔkɔe ate ŋu ado dzi atsɔee? Ewɔ sigbe Wò dziku
dzɔdzɔe la nafla le afima eye—eye wòakaka teƒe sia ɖa.”
230 Eye mese Aƒetɔ ƒe Dɔla, gblɔ be, “Va nàɖe ɖe aga.” Mezɔ yi ɖe
afima. Eye esi Wòwu nu kplim vɔ la, mekpɔ ɖokuinye abe ame bubu
sã ene. “Nukaŋuti èle fɔ bumee ɖo?”

Megblɔ be, “Mikpɔ numa ɖa, alesi wòle.” Eye esiae nye
nusi Wò…
231 Mekpɔ ŋutega. Mekpɔ xexeame abe aleke, nogoo, nye xexe bubu.
Gake xexe sia si le afii la, anyieʋɔ ƒoxlãe, ke emae nye Kristo ƒe Ʋu si
xea mɔ na Mawu ƒe dziku. Mate ŋu akpɔ numa o, A—Atsrɔ̃ nua fifi
laa, elabena Egblɔ be, “Gbesigbe nàɖu eƒe ɖe la, gbemagbe ke nàku.”
Eyata Awɔ nenema.

232 Tete mesusu ale. Mekpɔ ɖokuinye. Togbɔ be nyemewɔ numa o
hã, gake menye nuvɔw̃ɔla, alekekee hã. Eye ale Yesu Kristo ƒe Ʋu
wɔna na mí abe akpoxɔgakpo ene. Mikpɔea? Bena, esi mewɔ nuvɔ̃
la, nye nuvɔw̃o lɔ Eyama heƒo Eƒe ta xɔasi la, eye mate ŋu akpɔ
aɖatsi kple Ʋu le sisim. “Tsɔe kee, Fofo, menya nusi wɔm wòle o.”
Eye megawɔ nu bubu eye esia Ƒoe. “Tsɔe kee, Fofo.”
233 Ne ɖe esia dze to Eŋu la, anye ne matsrɔ.̃ Eye ne nyemexɔ Eƒe
amenuveve kpɔ gbeɖe o la, ke gbesigbe nye luʋɔ zɔ mɔ gbɔ eŋu la,
wodrɔ̃ ʋɔnum xoxo. Wotsɔm ƒugbe. Naneke megasusɔ wu ʋɔnudɔdrɔ̃
o. Wodrɔ̃ ʋɔnum, wodrɔ̃ ʋɔnum xoxo. Mawu gblɔ be, “Gbesigbe nàɖu
eƒe ɖe la, gbemagbe ke nàku.” Wodrɔ̃ ʋɔnu wò tututu. Esia enye
ʋɔnudrɔz̃ikpui la ɣetrɔ sia, wò nɔnɔme ɖoɖe Kristo gbɔ.
234 Eye ale mesusu be, “Ẽ, ele teƒe.” Eye mekpɔ gbesigbe meta heyi
ɖe Egbɔ. Mekpɔ nye agbalẽ xoxo la le afima, nye nuvɔw̃ɔla, woŋlɔ
nusianu ɖe eme. Mekpɔ be nye nuvɔw̃oe nye nusiwo le esia wɔm, eye
megblɔ be, “Aƒetɔ, ɖe Nàtsɔe akema?”
235 Etsɔ Eƒe asi de Eƒe axada me, ɖe Ʋu ɖe go, tsɔe ŋlɔ nu tsoga ɖe
eme, gblɔ be, “Wotsɔe kee.” Tsɔe ƒugbe ɖe emegbe le tsɔtsɔke ƒe ƒu
la me, be woagaɖo ŋku dzi azɔ o. Edzo gbidii! Egblɔ be, “Metsɔe ke
wò, gake wò ya èle fɔ bumi.”

Numa trɔ nye susu. Megblɔ be, “Aƒetɔ, kpɔ nublanui.”
236 Esime medo go le eme vɔ la, mezɔ yi egbɔ ɖanɔ anyi. Megblɔ be,
“Aleke èfɔe, Aƒenɔ?”

Ebe, “Oo, hello.”
237 Eye megblɔ be, “Ne nàtsɔe kem la,” megblɔ be, “Nyee nye Bub.
Branham, osɔfo.”

Egblɔ be, “Oo, taflatse. Taflatse, Bub. Branham.”
238 Megblɔ be, “Aƒenɔ.” Mebɔ ŋutinya la nɛ. Megblɔ be, “Metsi tre
ɖe afima, eye menɔ fɔ bum wò, henɔ bubum be, ‘Nu dziŋɔ kae nye
si!’ Ɖewohĩ viwò le asiwò.”

Egblɔ be, “Wole asinye.”
239 Megblɔ be, “Nukae na be etra mɔ?” Edze nukoklo le ŋutinya la dzi
nam esi ate ŋu avuvu nusianu ƒe dzi. Megblɔ be, “Me—menɔ Mawu
biam be nukaŋuti Eya makaka numa tɔgbe ɖa le anyigba dzi ko o
mahã. Le afii, èle afii kple ahanomunɔ eve, eye wò ŋutɔ hã, èmu aha.”
Eye megblɔ be, “Gbeɖeka la…Bena Ʋu mae le mɔ xem na Mawu ƒe
dziku be wògatu wò o. Èle kuku ge ŋkeke siawo dometɔ ɖeka. Eye,
ekema, fifia—fifia la ènye amesi si lɔlɔñu faa le, àte ŋu agbee alo alɔ̃
axɔe.” Megblɔ be, “Gake gbeɖeka la wò luʋɔ le go kemɛ dzi yi ge,

afisi nublanuikpɔkpɔ megali na wò o. Eye ne èku ɖe wò nuvɔw̃o me
la, wodrɔ̃ ʋɔnu wò xoxo, eye nàyi dzota me.”
240 Ènya nukae? Nyɔnu ma ɖiɖi le zikpui ma dzi le nuɖuƒea le afima.
Míewɔ gbedodoɖa takpekpe esi tɔgbe miewɔ kpɔ le miaƒe agbe me o,
eye wòva Kristo gbɔ. Nuka wònye? Migabu fɔ wo o; migblɔ nyanyui
la fia wo. Gbɔgbɔvɔw̃oe le wo me; wonye kukuawo siwoe le go
sia me. Woxɔ hoɖoɖo tso afisia. Míawo ya míaƒe hoɖoɖo tso dziƒo.
Mina míakpɔ nusi míate ŋu awɔ kple míaƒe talentowo, be miaɖe ame
bubuwo na Kristo.
241 Mía Fofo si le Dziƒo, míele akpe dam na Wò ɖe Wò dɔmenyonyo
kple wò nublanuikpɔkpɔ ta. Evem, Aƒetɔ; ɖewohĩ, amesiawo la, mele
wo ɖe afisia eteƒe didi akpa. Gake esi wònye míele enu wum le
ɣetrɔ takpekpe sia me ale la, medi be magblɔe fia wo nusie nye,
“gbɔgbɔvɔw̃o,” ke medza teƒe ɖeka nɛ akpa, le mawunya ɖeka me,
gake ɖewohĩ woate ŋu afɔe le me, le afii kple afimɛ, eye woase nusi
medi be magblɔ la me. Enya susu siwo le nye dzi me, si ta mehe
nusia vɛ.
242 Na be amewo nadzo le afisia ɣetrɔ sia, eye ŋutsuwo kple
nyɔnuwo nale ŋku ɖe woƒe afɔɖeɖe ɖesiaɖe ŋu, gake woanɔ agbe le
dzidzɔ kple vovo me. Na be woanya be Mawu ɖe yewo. Eye woatrɔ ɖe
Eyama ŋu, aŋlɔ be ismewo katã kple nusi ƒoxlã wo, ale be woanɔ agbe
le nutifafa kple moxexi me, kpakple le Mawu vɔvɔ̃ me. Eye ekema,
Mawu, ne Èdi be yeazã wo awɔ nanee la, Nàte ŋu aƒo nu na wo tẽ adɔ
wo ɖe afisiafi si Nèdi be woayi alo nusianu si Nèdi be woawɔ la. Na
be amewo nabɔbɔ wo ɖokui eye woakpɔ Kristo le woƒe dzi me. Tsɔ
míaƒe mademadewo ke mi, Aƒetɔ, dzro, mía dome amesiame.
243 Eye mienya be—be Satana do go yi abe dzata si le gbe tem ene,
le afisiafi, hele nusianu si dzroe la vuvum, hetsɔ mawusubɔsubɔ ƒe
awu do. O Mawu, ɖevi sue dahe siawo, kpɔ wo ta, le afisiafi. Wole
gaglagbe hetsi asi le amewo ŋku me. Ke mele gbe dom ɖa na Wò,
Mawu, be nàkpɔ nublanui na wo, eye nàɖe amesiwo katã bu, yɔ dɔ
dɔnɔwo. Eye, Mawu, míedze sii be dɔléle ƒe gbɔgbɔvɔ̃ xoxoe siawo
vana Viwòwo dzi, amesiwo ta Nèwɔ vɔsa la daɖe afima be wòakpɔ
esia gbɔ. Eye gbɔgbɔvɔw̃o siwo katã ana be woawɔ nuvɔ̃ la, Èwɔ vɔsa
daɖe afima, si akpɔ esia gbɔ. Eye mele gbe dom ɖa bena Nàna esia
nava me le Yesu ƒe Ŋkɔ me. Amen.

Nyemenya ne nane li… 

